
2023-yil 17-oktabr, seshanba, 
122-123 (23.853-23.854)-son

O‘zbekistonga 
kelayotgan 

xorijlik sayyohlar 
soni ikki barobar 
ko‘paydi. Turizm 

eksportidan 
tushayotgan 

daromad 
to‘rt barobar 

o‘sdi

SAMARQANDGA XUSH KELIBSIZ!
WELCOME TO SAMARKAND!

TURIZM  –
18-oktabr - Samarqand shahri kuni

Hurmatli Bosh kotib janoblari!
Hurmatli delegatsiya rahbarlari!
Xonimlar va janoblar!
Butunjahon turizm tashkiloti Bosh Assambleyasi 

25-sessiyasining ochilish marosimida barchangizni 
samimiy qutlashdan baxtiyorman.

Tashkilotimizning yubiley yig‘ilishi Buyuk ipak 
yo‘lining durdonasi, Yangi O‘zbekistonning yirik 
sayyohlik maskani bo‘lgan ushbu qadimiy shaharda 
o‘tkazilayotgani chuqur ramziy ma’noga ega.

Jahon sivilizatsiyalari chorrahasida joylashgan bu 
betakror shahar asrlar mobaynida Sharq va G‘arb-
ni o‘zaro bog‘laydigan, savdo, ilm-fan va madani-
yatning chinakam markazi bo‘lib kelgan. Mashhur 
Rimga tengdosh bo‘lgan ushbu boqiy zamin ulkan 
saltanatlar poytaxti, ulug‘ alloma va mutafakkirlar, 
aziz avliyo zotlar kamol topgan yurt sifatida bizga 
hamisha g‘urur bag‘ishlaydi.

“Yer yuzining sayqali” deya shuhrat qozongan, 
Sharqning ikki buyuk Uyg‘onish davri rivojiga ulkan 
hissa qo‘shgan Samarqand bugungi kunda jahon-
ning zamonaviy sayyohlik markazlaridan biriga ayla
nib bormoqda. Nufuzli xalqaro tadbirimizning aynan 
bu azim shaharda tashkil etilayotgani ham fikrimizni 
yaqqol tasdiqlaydi.

Xush kelibsiz ko‘hna va hamisha navqiron Samar-
qandga, aziz mehmonlar!

Hurmatli anjuman ishtirokchilari!
Ma’lumki, turizm sohasi jahon iqtisodiyotining eng 

tez rivojlanayotgan va istiqbolli tarmoqlaridan biri 
hisoblanadi. Globallashuv jarayonlari insonlarning 
dunyo bo‘ylab erkin harakatlanishiga keng imkoni-
yatlar eshigini ochdi.

Butunjahon turizm kengashi ma’lumotlariga ko‘ra, 
koronavirus pandemiyasidan avval jahon yalpi mah-
sulotining taxminan 10 foizi, eksportining esa 7 foizi 
sayyohlik sektoriga to‘g‘ri kelgan.

Afsuski, pandemiya ushbu tarmoqqa jiddiy zarba 
berdi. Natijada turizm eksporti daromadlari sezilarli 
darajada qisqardi, millionlab ish o‘rinlari yo‘qotildi.

Butunjahon turizm tashkiloti va sizlar vakillari 
bo‘lgan davlatlar hukumatlari tomonidan olib bo-
rilgan tizimli ishlar natijasida bugungi kunda global 
turizm qayta oyoqqa turmoqda. Barcha mam-
lakatlarning birgalikdagi harakatlari va yaqin hamkor-
ligi tufayli ushbu tarmoq yangi muammo va tahdidlar 
qarshisida o‘zining moslashuvchan va barqarorligini 
namoyish etmoqda.

O‘tgan yili dunyo miqyosida salkam bir milliard 
turist xorijga sayohat qildi. Bu pandemiyaga qadar 
bo‘lgan ko‘rsatkichning salkam 70 foizini tash-
kil etdi. Joriy yilda ushbu raqam yanada o‘sishi 
kutilmoqda.

Ko‘plab davlatlar hozirgi murakkab vaziyatda o‘z 
iqtisodiyotini tiklash va dolzarb ijtimoiy muammolar-
ni hal etishda turizm sohasiga tayanmoqda. Glo
bal raqobat muhiti kuchaymoqda. Bu albatta bejiz 
emas: sohaga kiritilayotgan har bir dollar kelgusida 
3-4 barobar daromad keltirishini barchangiz yaxshi 
bilasiz.

Yaratilayotgan har bir yangi ish o‘rni esa boshqa 
tarmoqlarda yana 2 ta ish joyini hosil qilishga imkon 
beradi.

Shu ma’noda, turizm mamlakatlarimizning 
umumiy farovonligi va barqaror taraqqiyotini ta’min-
lashning muhim omilidir, desak, mubolag‘a bo‘lmay-
di. Ayni paytda, u jahon xalqlari o‘rtasida madaniy 
almashuvlarni kuchaytiradigan, bag‘rikenglik tamoyil-
larini mustahkamlaydigan qudratli vositadir.

Hurmatli forum qatnashchilari!
Biz Tashkilotimizning turizmni dunyoning barcha 

mintaqalarida jadal rivojlantirish va uni jahon iqti-
sodiyoti drayverlaridan biriga aylantirish yo‘lidagi faol 
sa’y-harakatlarini to‘liq qo‘llab-quvvatlaymiz. Uning 
sohadagi yangicha yondashuvlari, xizmatlar sifatini 
keskin oshirish bo‘yicha aniq chora-tadbirlari ham-
da infratuzilma loyihalariga katta urg‘u berayotgani 
tahsinga sazovordir.

Ayniqsa, Tashkilotning global kun tartibida tu
rizmning asosiy o‘rin egallashi, ta’lim salohiyatini 
oshirish, kambag‘allikni qisqartirishda sayyohlik 
sohasi ulushini oshirish, ko‘p tomonlama sherik-
lik aloqalarini kuchaytirishga qaratilgan intilishlari 
barchamizning mushtarak maqsadlarimiz bilan 
uyg‘undir.

Ta’kidlash joizki, so‘nggi yillarda Butunjahon tu
rizm tashkiloti Yangi O‘zbekistonning sayyohlik salo-
hiyatini to‘liq ro‘yobga chiqarishda ishonchli va uzoq 
muddatli strategik hamkoriga aylandi.

O‘tgan davrda mamlakatimiz uchun xavfsiz turizm 
bo‘yicha qo‘shma chora-tadbirlar ishlab chiqildi, 
startap loyihalari amalga oshirilmoqda. Shaharla
rimizda Tashkilotning mintaqaviy anjumanlari o‘tkazib 
kelinmoqda.

Yaxshi xabardorsizlar, biz so‘nggi yillarda 
O‘zbekistonda keng ko‘lamli, ortga qaytmas tus 
olgan islohotlar dasturini amalga oshiryapmiz. 
Unda asosiy e’tiborni demokratik jamiyat institut-
larini mustahkamlash, iqtisodiyotni liberallashti
rish, xalqimizning turmush darajasini yuksaltirishga 
qaratmoqdamiz.

Olib borayotgan “ochiq eshiklar” siyosatimizda 
turizm tarmog‘iga ustuvor ahamiyat beryapmiz.

Salkam yuzta mamlakat fuqarolari uchun 
O‘zbekistonga vizasiz kirish tizimini qo‘llayapmiz. 
Yana 55 ta davlat fuqarolari uchun soddalashtirilgan 
elektron viza tartibi joriy etildi.

Biz sayyohlik biznesining barcha turlarini yuri
tish uchun qulay shart-sharoitlarni yaratdik. Soliq va 
bojxona imtiyozlarini taqdim etdik, kredit va moliyaviy 
yordamni kuchaytirdik. Yangi mehmonxonalar qurish 
va xalqaro brendlarni jalb etish, sayyohlar oqimini 
ko‘paytirish uchun subsidiyalar ajratilmoqda. Shu 
tufayli pandemiya cheklovlariga qaramasdan, biz ikki 
yil davomida 800 ta infratuzilma loyihasini amalga 
oshirdik.

Birgina Samarqand shahrining o‘zida turistik 
infratuzilmani yaxshilash uchun 1 milliard dol-
lardan ortiq mablag‘ investitsiya sifatida kiritildi. 
Bugungi anjumanimiz o‘tkazilayotgan “Ipak Yo‘li” 
sayyohlik markazi ana shunday yirik loyihalardan 
biridir.

Bundan tashqari, sayyohlar xavfsizligini ta’minlash 
maqsadida turizm politsiyasi tashkil etildi.

“Amirsoy” qishki kurorti, “Afsonalar vodiy-
si”, “Zomin” va “Chorvoq” zonalari ko‘plab xorijiy 
sayyohlar e’tiborini tortadigan xalqaro turizm mas-
kanlariga aylandi.

An’anaviy turmush tarzi va noyob hunarmand-
chilikka ega bo‘lgan turizm qishloqlari tashkil 
etilmoqda.

Sayyohlar uchun qulay sharoit yaratish maqsadida 
mehmonxona o‘rinlari soni 140 mingtaga yetkazildi, 
70 ta yangi sayyohlik marshruti ochildi, 6 ta xususiy 
aviakompaniya ish boshladi.

Sayyohlik sohasida professional kadrlarni 
tayyorlashga katta e’tibor beryapmiz. O‘zbekis
tondagi 35 ta oliy ta’lim muassasasida xalqa-
ro standartlar asosida malakali mutaxassislar 
tayyorlanmoqda.

Samarqandda “Ipak yo‘li” turizm va madaniy me
ros xalqaro universitetida 19 ta mamlakatdan kelgan 
talabalar tahsil olmoqda.

O‘zbekistonga kelayotgan xorijlik sayyohlar soni 
ikki barobar ko‘paydi. Turizm eksportidan tushayot-
gan daromad 4 barobar o‘sdi.

Misol uchun, sayyohlar soni bu yil Yaponiyadan 
– 5 barobar, Hindiston va Italiyadan – 3,5 barobar, 
AQSHdan – 2 barobarga ortdi.

Hisob-kitoblarga ko‘ra, joriy yilda mamlakatimiz-
ga jami 7 million sayyoh tashrif buyuradi. Ushbu 
ko‘rsatkichni 2030 yilga borib 15 millionga, ichki 
turizm oqimini esa 25 millionga yetkazishni reja 
qilyapmiz.

O‘ZBEKISTON RESPUBLIKASI PREZIDENTI 
SHAVKAT MIRZIYOYEVNING BUTUNJAHON 

TURIZM TASHKILOTI BOSH ASSAMBLEYASI 
25-SESSIYASIDAGI NUTQI

(Davomi 2-sahifada) »»

(Davomi 2-sahifada) »»

Bu yil ham an’anaga ko‘ra, tadbirlar avvalida 
temuriylar mangu qo‘nim topgan Amir Temur 
maqbarasida Qur’on tilovat qilish va sohibqiron 
haykali poyiga gul qo‘yish rejalashtirilgan.

Shu zayl Samarqand shahrining xiyobon, 
ko‘cha va mahallalarida bayram tantanalari 
boshlanadi.

Sana munosabati bilan Alisher Navoiy no-
midagi markaziy istirohat bog‘i va mutafakkir 
nomi bilan ataluvchi ko‘chada bayram tadbirlari 
o‘tkaziladi. Qayd qilingan ko‘chaning Universitet 
xiyobonidan Amir Temur ko‘chasigacha bo‘lgan 
qismida ikkita ramziy darvoza o‘rnatilib, hududda 
turli ko‘rgazmalar va konsert tomoshalari tashkil 
etiladi.

Viloyat musiqali drama teatrida davlat akade-
mik xalq cholg‘ulari orkestri konsert tomoshasi 
bo‘lib o‘tadi. Teatrda soat 17:00 da rejalashtiril-
gan ushbu tadbirgacha korxona va tashkilotlar 
xodimlari, ijtimoiy daftarlarda ro‘yxatda turgan 
oilalar uchun Yalangto‘sh Bahodir spektakli 
namoyish etiladi.

Bundan tashqari, bayram munosabati bi-
lan Marmar dehqon bozorida arzonlashtirilgan 
qishloq xo‘jalik mahsulotlari yarmarkasi tashkil 
etilgan. 14-oktabrdan buyon faoliyat olib bo-
rayotgan yarmarka 24-oktabrga qadar davom 
etadi.

Viloyat hokimi tasdiqlagan chora-tadbirlarga 
ko‘ra, Alisher Navoy ko‘chasining Universitet 
xiyobonidan Otaturk ko‘chasigacha bo‘lgan 
qismida esa qayta ishlangan tayyor oziq-ovqat 
va kundalik ehtiyoj mollari yarmarkasi, Amir 
Temur va Mirzo Ulug‘bek ko‘chalari oralig‘idagi 
hududda esa kiyim-kechak va poyabzal yarmar-
kasi o‘tkaziladi.

Uch ming yillik tarixga ega Samarqand azal-
dan ilm, savdo-sotiq va hunarmandchilik markazi, 
shuningdek, dunyo tamaddunining yirik markaz
laridan biri bo‘lib kelgan. Ko‘hna va boqiy sha-
harda bugungi kunda ham o‘ndan ziyod yangi 
bog‘ va xiyobonlar tashkil etilgan. Asriy kentning 
tabiati va iqlimga mos daraxtlar parvarishlanayot-
gan bu manzillar sana munosabati bilan yanada 
gavjum bo‘lishi kutilmoqda. Chunki shaharda 

bayramga mos turli madaniy tadbirlar hamda 
konsert dasturlari tashkil etiladi.

Xususan, Abdurahmon Jomiy va Alisher Navoiy 
haykali oldida “Samarqand - Sharq gavhari” 
mavzusida mushoira o‘tkaziladi. Umumiy o‘rta 
ta’lim maktablari o‘quvchilari o‘rtasida “Azim 
shahrim Samarqandim”, “Samarqand tarixi” 
mavzularida hamda hozirgi vaqtda turli sohalar-
da faoliyat ko‘rsatib, hurmatga sazovor bo‘lgan 
taniqli insonlar to‘g‘risida onlayn insholar tanlovi 
tashkil qilinadi.

Ma’lum qilinishicha, 18-oktabr kuni soat 16:00 
da “Mo‘jiza” amfiteatrida, soat 18:00 da “Nuraf-
shon” san’at saroyida, soat 19:00 da Qorasuv 
maskanidagi "Yangi O‘zbekiston bog‘i"da konsert 
dasturlari namoyish etiladi.

Bayram tadbirlari yakunida mushakbozlik tash-
kil etilishi rejalashtirilgan.

Darvoqe, shu kuni shahar aholisiga jamoat 
transporti soat 08:00 dan 16:00 gacha aholiga 
bepul xizmat ko‘rsatishi belgilangan. Shuningdek, 
tarixiy obidalar, diqqatga sazovor joylar va davlat 
muzeylariga bepul kirish mumkin.

QADIM GO‘SHA BAYRAMI 
MUNOSIB NISHONLANADI

Ertaga ko‘hna va hamisha navqiron Samarqand shahri kuni keng nishonlanadi. Ushbu 
sanani bayram sifatida nishonlash tashabbusi 1996-yil 18-oktabrda Amir Temur tavallu-
dining 660 yilligiga bag‘ishlangan tantanada O‘zbekiston Respublikasi Birinchi Prezidenti 
Islom Karimov tomonidan berilgan. Shaharga Amir Temur ordeni topshirilgan shu kundan 
buyon shahar kuni keng nishonlanib kelinadi.

O‘zbekiston Respublikasi Prezidenti Shavkat Mirziyoyev 16-oktabr kuni Butunjahon turizm 
tashkiloti (UNWTO) Bosh assambleyasining 25-sessiyasi ochilish marosimida ishtirok etish 
uchun Samarqandga tashrif buyurdi.

UMUMIY FAROVONLIK VA 
BARQAROR TARAQQIYOTNI 
TA’MINLASHNING MUHIM OMILI



2 Yuzga yaqin mamlakat fuqarolari uchun 
O‘zbekistonga vizasiz kirish tizimi joriy etildi

2023-yil 17-oktabr, 
seshanba

O‘ZBEKISTON RESPUBLIKASI PREZIDENTI SHAVKAT MIRZIYOYEVNING BUTUNJAHON 
TURIZM TASHKILOTI BOSH ASSAMBLEYASI 25-SESSIYASIDAGI NUTQI

(Davomi. Boshlanishi 1-sahifada).

Hurmatli xonimlar va janoblar!
Keng ko‘lamli ishlarimiz jahon hamjamiyati to-

monidan alohida e’tirofga sazovor bo‘lmoqda. Jum-
ladan, O‘zbekiston Butunjahon turizm tashkilotining 
“eng tez rivojlanayotgan turizm maskanlari” ro‘yxati-
da, shuningdek, mashhur “Gellop” ijtimoiy tadqiqot 
markazining “Sayyohlik uchun eng xavfsiz davlat” 
reytingida yuqori o‘rinlarni egallab kelmoqda.

Shu bilan birga, mamlakatimiz AQSHning “Natio
nal geographic traveler awards” ro‘yxatida “Yil yan-
giligi” hamda “Gastronomik turizm” nominatsiyalari 
g‘olibi bo‘ldi.

O‘zbekiston o‘tgan yili “Jahon musulmon 
sayyohlari indeksi”da “eng kuchli sayohat yo‘nalishi” 
sifatida tan olindi.

Hurmatli anjuman ishtirokchilari!
Biz o‘z oldimizga juda katta maqsad va rejalarni 

qo‘yganmiz va bu borada sizlar bilan yaqindan ham-
korlik qilishga tayyormiz. Jumladan, Turizmni kom-
pleks rivojlantirish bo‘yicha 2030 yilgacha bo‘lgan 
strategiyani ishlab chiqmoqdamiz.

Bu boradagi asosiy yo‘nalish sifatida zamonaviy 
turizm va transport infratuzilmasini yaratishga ustu-
vor ahamiyat qaratamiz.

“Toshkent–Samarqand” va “Navoiy–Buxoro” 
yo‘nalishlari uchun yana 6 ta tezyurar poyezd olib 
kelinadi, yurtimizda 600 kilometr qo‘shimcha temir 
yo‘llar quriladi.

2025-yildan boshlab “Toshkent–Xiva” tezyurar 
poyezdi qatnovi yo‘lga qo‘yiladi, 2026-yildan esa 
ushbu yo‘nalish Nukus shahrigacha uzaytiriladi.

Shuningdek, “Toshkent–Samarqand” va “Toshkent–
Andijon” yo‘nalishlarida xususiy sheriklik asosida pullik 
avtomagistrallar quriladi. Natijada ushbu yo‘nalishlarda 
manzilga yetib borish vaqti 2 barobar qisqaradi.

2030-yilga qadar yana 56 ta zamonaviy avialayner 
olib kelamiz va aviaparkimizdagi samolyotlar sonini 
100 taga yetkazamiz. Bundan tashqari, aviaqatnovlar 
soni 4 barobar oshiriladi. Barcha aeroportlarda 
“ochiq osmon” rejimi joriy qilinadi, hududlardagi 6 ta 
yirik aeroport xususiy sheriklik asosida yangilanadi.

Shuningdek, katta shahar va sayyohlar ko‘p 
boradigan manzillarda 30 ta yirik turizm klasterlari 
tashkil etiladi.

Biz yurtimizning madaniy turizm salohiyatini 
oshirishga ham katta e’tibor qaratamiz.

Hozirgi vaqtda mamlakatimizda 8 mingdan ortiq 
madaniy meros obyektlari mavjud. YUNESKOning 
Butunjahon madaniy merosi ro‘yxatiga 200 dan 
ziyod moddiy va 6 ta nomoddiy obyektlarimiz kiri
tilgan.

“Ko‘hna tarix durdonalari” milliy dasturi doirasi-
da turistlarni o‘ziga jalb qiladigan madaniy meros 
obyektlari soni 800 tadan 2,5 mingtaga yetkaziladi, 
745 ta madaniy meros obyekti restavratsiya qilinadi, 

20 ta me’moriy yodgorlikda “ochiq osmon ostidagi 
muzey”lar tashkil etiladi.

Ziyorat turizmi dasturi doirasida sayohatga keluv
chilar sonini hozirgidan uch barobar ko‘proqqa 
oshiramiz. Ana shu ezgu maqsadda tabarruk ziyorat 
maskanlarining geografiyasi kengaytirilib, ularning 
yagona xaritasi yaratilmoqda.

Samarqandda ulug‘ mutafakkir bobomiz Imom 
Buxoriy hazratlari xotirasiga bag‘ishlab bunyod eti-
layotgan muhtasham me’moriy majmua bu boradagi 
ulkan loyihalarimizdan biri bo‘lishiga ishonaman.

Mintaqamiz davlatlari bilan qo‘shma sayyohlik 
yo‘nalishlarini yaratish, Markaziy Osiyoda trans-
port-logistika imkoniyatlarini kengaytirish, jumladan, 
“Bir tur – butun mintaqa” dasturini amalga oshirish 
diqqatimiz markazida bo‘lmoqda.

Muxtasar aytganda, tibbiy, ekologik, gastrono-
mik, etno, ekstremal va boshqa turizm yo‘nalishlarini 
rivojlantirish bo‘yicha olib borayotgan ishlarimiz hiso-
bidan kelgusida kamida 1 millionta yangi ish joylari 
yaratishni maqsad qilganmiz.

Hurmatli forum qatnashchilari!
Dunyo turizm industriyasining e’tiborga molik yirik 

tadbiri – Butunjahon turizm tashkiloti Bosh Assam
bleyasi sessiyasining Samarqandda o‘tkazilishi Marka-
ziy Osiyo mintaqasi uchun katta tarixiy voqeadir.

Ishonchim komilki, ushbu anjuman Tashkilotimiz-
ga a’zo mamlakatlar o‘rtasidagi o‘zaro hamkorlikni 
yanada kengaytirish va unga yangi shiddat bag‘ish-
lashga xizmat qiladi.

Aloqalarimizni har tomonlama chuqurlashtirish 
uchun quyidagi takliflarni bildirmoqchiman.

Birinchidan, global turizmning eng dolzarb 
muammosi – bu turistlarning kafolatlangan xavfsizlik 
tizimini ta’minlashdir.

Ta’kidlash lozimki, bugungi kunda dunyoning turli 
mintaqalarida kuzatilayotgan nizo va beqaror vaziyat-
lar soha rivojiga pandemiyadan ham ko‘ra ko‘proq 
salbiy ta’sir ko‘rsatmoqda.

Ming afsuski, bu jarayonlar oqibatida joziba-
dor va an’anaviy yo‘nalishlarda turizm salohiyati va 
sayyohlar soni keskin pasaymoqda, xavfsiz turizm 
uchun doimiy tusga ega bo‘lgan xatar va tahdidlar 
ortmoqda, ularning salbiy ta’siri qo‘shni mintaqalar-
ga ham tobora kengroq tarqalmoqda, butunjahon 
madaniy meros obyektlari va ko‘hna arxitektura 
yodgorliklari vayron qilinmoqda va hatto ayrimlari Yer 
yuzidan yo‘q bo‘lib ketmoqda.

Bunday ayanchli holatlarning oldini olish uchun 
barchamiz hamjihat va yakdil bo‘lib, bor kuch va 
sa’y-harakatlarimizni birlashtirishimiz kerak.

Shu maqsadda, hozirgi murakkab vaziyatni ino-
batga olgan holda, xalqaro turizm sohasida mustah-
kam huquqiy asoslarni kuchaytirish maqsadida Bir-
lashgan Millatlar Tashkiloti doirasida Global xavfsiz 
turizm kodeksini ishlab chiqishni taklif etaman.

Ikkinchidan, iqlim o‘zgarishlari tobora kucha

yib borayotgan davrda “yashil” turizmni rivojlantirish 
bo‘yicha xalqaro Harakatlar dasturini qabul qilish har 
qachongidan ham dolzarbdir.

Shuningdek, Tashkilotimizning “Yashil” turizmni 
joriy etish bo‘yicha eng yaxshi shahar” nominatsiya
sini ta’sis etishni taklif qilamiz.

Tashkilot ko‘magida yaqinda ish boshlagan 
Markaziy Osiyo atrof-muhit va iqlim o‘zgarishini 
o‘rganish universiteti hamda Samarqanddagi “Ipak 
yo‘li” xalqaro universiteti hamkorligida Global “yashil” 
turizm startaplari laboratoriyasini yaratmoqchimiz.

Biz eng yaxshi innovatsion yechimlarni yaratish 
maqsadida grant mablag‘larini ajratishga tayyormiz. 
Barcha a’zo davlatlar va xalqaro tashkilotlarni ushbu 
loyihaga qo‘shilishga taklif etamiz.

Uchinchidan, imkoniyati cheklangan sayyohlar 
uchun qulay sharoitlarni yanada kuchaytirish va 
inklyuziv turizm infratuzilmasini rivojlantirish maq-
sadida biz Tashkilotimiz doirasida 2025 yilni “Butun 
jahon inklyuziv turizm yili” deb e’lon qilish va maxsus 
deklaratsiya qabul qilish tashabbusini ilgari suramiz.

To‘rtinchidan, Butunjahon turizm tashkiloti huzu-
rida Sayyohlik bo‘yicha tarixiy shaharlar kengashini 
tuzish maqsadga muvofiqdir.

Ushbu platforma madaniy meros obyektlariga 
sayyohlar oqimini ko‘paytirish, tarixiy yodgorliklarni 
asrash bo‘yicha eng ilg‘or tajribalar bilan almashish, 
tavsiya va samarali yechimlarni shakllantirish imkoni-
ni beradi.

Kengashning birinchi yig‘ilishini qadimiy Buxoro 
shahrida tashkil etishga tayyormiz.

Beshinchidan, bugun biz Samarqandda turizm 
sohasida mutaxassislar tayyorlaydigan va ularning 
malakasini oshiradigan, dunyoda o‘xshashi yo‘q 
Butunjahon turizm tashkilotining Xalqaro turizm aka-
demiyasini ochdik.

Ishonchim komilki, ushbu Akademiya global ta’lim 
xabiga aylanadi va jahon turizm sanoatini yanada 
rivojlantirishga munosib hissa qo‘shadi.

Kelgusi o‘quv yilidan boshlab O‘zbekiston iqtidorli 
mutaxassislar uchun maxsus grantlarni taqdim etadi 
va davlatlaringiz vakillarini bu dasturda faol ishtirok 
etishga chaqiradi.

Oltinchidan, Tashkilotimiz bilan yaqin hamkor-
likda Jahon yoshlar turizmi sammitini Toshkentda 
o‘tkazish haqidagi tashabbusimizni qo‘llab-quvvat-
laysiz, degan umiddaman.

Aminmanki, ushbu forum yoshlarimiz uchun sayyoh
likni rivojlantirish loyihalari hamda yangi g‘oyalarni yara
tishda muhim va foydali maydonga aylanadi.

Yettinchidan, “Ipak yo‘li” brendini rivojlantirishga 
qo‘shgan hissasi uchun Tashkilotning maxsus xalqa-
ro mukofotini ta’sis etish tashabbusini bildiramiz.

Ushbu rejani amalga oshirishda biz bugun Bu-
tunjahon turizm tashkiloti bilan hamkorlikda ochgan 
“Ipak yo‘lida turizm” tematik ofisi faol shug‘ullanishi 
mumkin, deb hisoblaymiz.

Yana bir masala. E’tiboringizni turizm sohasining 
faol targ‘ibotchilari – jurnalistlar, blogerlar va omma-
viy axborot vositalari vakillariga qaratmoqchiman.

Tashkilotimiz qo‘shimcha platformalar yaratish 
orqali bu iqtidorli va jonkuyar ijodkorlarning katta kuch 
va salohiyatini birlashtirishda faol rol o‘ynashi lozim.

Shu munosabat bilan yetakchi ommaviy axborot 
vositalari, jurnalistlar va eng yaxshi sayohat blogerla-
rini o‘zida birlashtiradigan Global media kampusinini 
tashkil etish vaqti keldi, deb hisoblaymiz.

Bunday media forumlarni har ikki yilda bir marta 
Tashkilot Bosh Assambleyasining navbatdagi ses-
siyalari doirasida o‘tkazish maqsadga muvofiqdir. 
Birinchi media kampusni yurtimizda qabul qilishga 
tayyormiz.

Hurmatli xonimlar va janoblar!
Sizlar anjuman davomida Samarqandning qadi

miy tarixi, boy madaniyati, uning betakror go‘zalligi, 
xalqimizning urf-odat va an’analari bilan yaqindan 
tanishish imkoniga ega bo‘lasizlar.

Bu azim shahar dunyoning barcha mintaqalaridan 
tashrif buyuradigan millionlab sayyohlarni o‘ziga jalb 
etayotgan Buyuk ipak yo‘lining chinakam javohiridir.

Siz, azizlar, Samarqandni “Madaniy turizm
ning xalqaro poytaxti” deb e’lon qilish va tegishli 
deklaratsiyani qabul qilishga doir tashabbusimizni 
qo‘llab-quvvatlaysiz, deb ishonaman.

Bu yuksak maqom asrlar bo‘yi o‘z tarova-
ti va beqiyos merosini bezavol saqlab kelayotgan, 
bag‘rikengligi va mehmondo‘stligi bilan butun dun-
yoda shuhrat qozongan Samarqandning mo‘tabar 
nomiga har tomonlama munosib bo‘lar edi.

Hurmatli do‘stlar!
Hech shubhasiz, bo‘lib o‘tayotgan Butunjahon 

turizm tashkiloti Bosh Assambleyasi sessiyasida qabul 
qilinadigan hujjatlar va kelishuvlar global turizm indust
riyasining jadal rivojlanishiga salmoqli hissa qo‘shadi.

Bosh Assambleya sessiyasi doirasida o‘tkaziladi-
gan investitsiya va ta’lim forumlari jahonning barcha 
turoperatorlari, oliygohlar va yirik kompaniyalarning 
o‘zaro muloqoti uchun samarali maydon bo‘lishiga 
aminman.

Ushbu forumlarda barcha hududlarimiz o‘zlari
ning boy tarixiy va madaniy salohiyatini, sayyohlik 
imkoniyatlarini to‘liq namoyish qiladi hamda istiqbolli 
investitsiya loyihalari paketini taqdim etadi.

Bu tadbirlarda sizlarni faol ishtirok etishga chaqi-
raman.

Barchangiz Yangi O‘zbekistonni o‘zingiz uchun 
kashf etishingizga, ushbu tashrif qalblaringizda unu
tilmas taassurotlar qoldirishiga ishonaman.

Siz, aziz do‘stlarimiz uchun O‘zbekiston eshiklari 
hamisha ochiq va barchangiz biz uchun doimo qadrli 
mehmonsiz.

Bosh Assambleya sessiyasining ishiga muvaffaqi-
yat va omadlar tilayman.

E’tiboringiz uchun rahmat.

(Davomi. Boshlanishi 1-sahifada).

Davlatimiz rahbari dastlab Imom Buxo-
riy maqbarasini ziyorat qildi. Qur’on tilovat 
etilib, duo o‘qildi. 

Majmua hozirgi kunda yangidan barpo 
etilmoqda. Bu yerdagi qurilish-pardozlash 
ishlari ko‘zdan kechirildi.

O‘zbekiston Respublikasi Prezidenti 
Shavkat Mirziyoyev “Ipak yo‘li” xalqaro tu
rizm majmuasi kongress markazida Butun-
jahon turizm tashkiloti (UNWTO) bosh kotibi 
Zurab Pololikashvilini qabul qildi.

Uchrashuvda O‘zbekiston turizm sa-
lohiyatini oshirish bo‘yicha BMTning ix-
tisoslashtirilgan instituti bilan ko‘p qirrali 
hamkorlikni yanada kengaytirish masalalari 
ko‘rib chiqildi.

O‘zbekiston Respublikasi Preziden-
ti Shavkat Mirziyoyev Butunjahon turizm 
tashkiloti (UNWTO) Bosh Assambleyasining 
25-sessiyasi tantanali ochilish marosimida 
nutq so‘zladi.

O‘zbekiston yetakchisi turizm sohasi 
jahon iqtisodiyotining eng tez rivojlanayot-
gan va istiqbolli tarmoqlaridan biri ekanini 
qayd etdi. O‘zbekistonda ham mamlakatni 
modernizatsiya qilish bo‘yicha keng ko‘lamli 
va ortga qaytmas islohotlar doirasida turizm 
tarmog‘ini rivojlantirishga ustuvor e’tibor 
qaratilmoqda.

Keyingi yillarda salkam yuzta mamlakat 
fuqarolari uchun O‘zbekistonga vizasiz 
kirish tizimi, yana 55 ta davlat fuqarolari 
uchun soddalashtirilgan elektron viza tartibi 
joriy etildi.

Sayyohlik biznesining barcha turlarini 
yuritish uchun qulay shart-sharoitlar yaratil-
di, soliq va bojxona imtiyozlari taqdim etildi, 
kredit va moliyaviy yordam kuchaytirildi. 
Pandemiya cheklovlariga qaramasdan, ikki 
yil davomida 800 ta infratuzilma loyihasi 
amalga oshirildi.

Mehmonxona o‘rinlari soni 140 mingtaga 
yetkazildi, 70 ta yangi sayyohlik marshru-
ti ochildi, 6 ta xususiy aviakompaniya ish 
boshladi.

Natijada O‘zbekistonga kelayotgan xo-
rijlik sayyohlar soni ikki barobar ko‘paydi. 
Turizm eksportidan tushayotgan daromad 
4 barobar o‘sdi. Hisob-kitoblarga ko‘ra, 
joriy yilda mamlakatimizga jami 7 million 
sayyoh tashrif buyuradi. Ushbu ko‘rsat-
kichni 2030-yilga borib 15 millionga, ichki 

turizm oqimini esa 25 millionga yetkazish 
reja qilingan.

Olib borilayotgan keng ko‘lamli ishlar 
jahon hamjamiyatining e’tirofiga sazovor 
bo‘lmoqda. Jumladan, O‘zbekiston eng 
tez rivojlanayotgan turizm maskani va eng 
xavfsiz davlat sifatida xalqaro reytinglarda 
yuqori o‘rinlarni egallab kelmoqda.

O‘zbekiston rahbari Turizmni 2030-yilga-
cha kompleks rivojlantirish bo‘yicha ishlab 
chiqilayotgan strategiyada zamonaviy turizm 
va transport infratuzilmasini yaratishga 
ustuvor ahamiyat qaratilishini ta’kidladi. 
Yuqori tezlikda harakatlanishga mo‘ljallan-
gan yangi avtomobil va temir yo‘llar quriladi, 
aviatransport parki 2 barobar kengaytiriladi, 
aviaqatnovlar soni to‘rt barobar oshiriladi. 
Katta shahar va sayyohlar ko‘p boradigan 
manzillarda 30 ta yirik turizm klasterlari 
tashkil etiladi.

“Ko‘hna tarix durdonalari” milliy dasturi 
doirasida turistlarni o‘ziga jalb qiladigan 
madaniy meros obyektlari soni 800 tadan 
2,5 mingtaga yetkaziladi, 745 ta madaniy 
meros obyekti restavratsiya qilinadi, 20 
ta me’moriy yodgorlikda “ochiq osmon 
ostidagi muzey”lar tashkil etiladi.

Ziyorat turizmi dasturi doirasida sayohat-
ga keluvchilar soni hozirgidan uch barobar 
ko‘proqqa oshiriladi.

Ayni paytda O‘zbekiston yetakchisi glo
bal turizmning eng dolzarb muammosi – bu 
turistlarning kafolatlangan xavfsizlik tizimini 
ta’minlash ekanini qayd etdi. Xalqaro turizm 
sohasida mustahkam huquqiy asoslarni 
kuchaytirish maqsadida davlatimiz rahbari 
BMT doirasida Global xavfsiz turizm kodek-
sini ishlab chiqishni taklif etdi.

Iqlim o‘zgarishlari tobora kuchayib bo-
rayotgan davrda “yashil” turizmni rivojlan-
tirish bo‘yicha xalqaro Harakatlar dasturini 
qabul qilish har qachongidan ham dolzarbligi 
ko‘rsatib o‘tildi. Bu boradagi amaliy qadamlar 
sifatida UNWTO doirasida “Yashil” turizmni 
joriy etish bo‘yicha eng yaxshi shahar” nomi-
natsiyasini ta’sis etish, shuningdek, Markaziy 
Osiyo atrof-muhit va iqlim o‘zgarishini o‘rga
nish universiteti hamda Samarqanddagi “Ipak 
yo‘li” xalqaro universiteti hamkorligida Global 
“yashil” turizm startaplari laboratoriyasini 
yaratish taklif qilindi.

Imkoniyati cheklangan sayyohlar uchun 
qulay sharoitlarni yanada kuchaytirish va 
inklyuziv turizm infratuzilmasini rivojlantirish 
maqsadida O‘zbekiston Prezidenti 2025-yil-
ni “Butunjahon inklyuziv turizm yili” deb 
e’lon qilish va maxsus deklaratsiya qabul 
qilish tashabbusini ilgari surdi.

UNWTO doirasida tarixiy yodgorliklarni 
asrash bo‘yicha eng ilg‘or tajribalar bilan 

almashish uchun platforma - Sayyohlik 
bo‘yicha tarixiy shaharlar kengashini tuzish 
maqsadga muvofiqligi ta’kidlandi. O‘zbekis
ton kengashning birinchi yig‘ilishini Buxoro 
shahrida tashkil etishga tayyorligi qayd 
etildi.

Mamlakatimiz yetakchisi yaqinda Sa-
marqandda ochilgan turizm sohasi uchun 
kadrlar tayyorlash va ularning malakasini 
oshirish bo‘yicha dunyoda o‘xshashi yo‘q 
UNWTO Xalqaro turizm akademiyasida mu-
taxassislarni o‘qitish uchun maxsus grantlar 
ajratilishini e’lon qildi.

O‘zbekiston rahbari yoshlar uchun 
sayyohlikni rivojlantirish loyihalari hamda 
yangi g‘oyalarni yaratishda muhim va foy-
dali maydonga aylanadigan Jahon yoshlar 
turizmi sammitining navbatdagisini Toshkent 
shahrida o‘tkazishni taklif etdi.

“Ipak yo‘li” brendini rivojlantirishga 
qo‘shgan hissasi uchun UNWTO maxsus 
xalqaro mukofotini ta’sis etish tashabbu-
si bildirildi. Ushbu rejani amalga oshirish 
bilan Samarqandda ochilgan “Ipak yo‘lida 
turizm” tematik ofisi faol shug‘ullanadi.

Global media kampusini ta’sis etish va 
uning forumlarini har ikki yilda bir marta 
Bosh Assambleya sessiyalari doirasida 
o‘tkazish muhimligiga e’tibor qaratildi. 
Birinchi media kampusini O‘zbekistonda 
qabul qilishga tayyorlik bildirildi.

Marosimda BMT Bosh kotibi Antonio 
Gutterish anjuman qatnashchilariga video
murojaat yo‘lladi.

Forumda so‘zga chiqqan Butunjahon 
turizm tashkiloti (UNWTO) bosh kotibi 
Zurab Pololikashvili Bosh Assambleya
ning 25-yubiley sessiyasi Samarqandda 
yuksak saviyada tashkil etilganini ta’kid-
ladi va buning uchun O‘zbekiston rah-
bariyatiga minnatdorlik bildirdi.

Davlatimiz rahbari “Ipak yo‘li” xalqa-
ro turizm majmuasida tashkil etilgan 
O‘zbekistonning sayyohlik salohiyati 

ko‘rgazmasi bilan tanishdi.
Ko‘rgazmada mamlakatimiz 14 hudu-

dining turizm va investitsiyaviy salohi-
yati namoyish etilgan. Zomin, Chorvoq, 
Chimyon kabi xushtabiat go‘shalarning 
turistik-rekreatsion imkoniyatlari, turizm 
qishloqlarining manzaralari, eko va eks-
tremal sayohat manzillari haqida ma’lumot-
lar jamlangan. 

Turizm qo‘mitasi, “O‘zbekiston temir 
yo‘llari”, “O‘zbekiston aeroportlari” va 
“O‘zbekistan vertolyotlari” kabi stendlar 
tashkil qilingan. Shuningdek, Markaziy 
Osiyo davlatlarining turizm salohiyati, xorijiy 
hamkorlar ishtirokidagi startap loyihalar 
ham taqdim qilingan. 

Umuman, ko‘rgazmada jami 2 milliard 
dollarlik istiqbolli loyihalar investorlarga 
taqdim etiladi.

Davlatimiz rahbari Butunjahon turizm 
tashkiloti bosh kotibi Zurab Pololikashvili 
bilan birga ekspozitsiyalarni ko‘zdan kechir-
di. Hududlardagi diqqatga sazovor manzil-
lar atrofida turizm maskanlari barpo etib, 
qulayliklarni kengaytirish, investorlar bilan 
aniq loyihalarni shakllantirish yuzasidan mu-
tasaddilarga ko‘rsatmalar berildi.

Tadbirlar doirasida O‘zbekiston Respub-
likasi Prezidenti Shavkat Mirziyoyev huzu-
rida Samarqandga “Butunjahon madaniy 
turizm poytaxti” maqomini berish to‘g‘risida 
deklaratsiya hamda Xalqaro turizm aka-
demiyasini tashkil etish to‘g‘risida bitim 
qabul qilindi.

Hujjatlar O‘zbekiston Respublikasi 
ekologiya, atrof-muhitni muhofaza va iqlim 
o‘zgarishi vaziri A.Abduhakimov va UNWTO 
bosh kotibi Z.Pololikashvili tomonidan 
imzolandi.

Butunjahon sayyohlik tashkiloti Bosh 
Assambleyasi 25-sessiyasi doirasida 
17-20-oktabr kunlari global investitsiya 
forumi va ko‘rgazmasi, xalqaro ta’lim forumi 
va boshqa tadbirlar o‘tkaziladi.

UMUMIY FAROVONLIK VA 
BARQAROR TARAQQIYOTNI 
TA’MINLASHNING MUHIM OMILITURIZM –



3"Savdoda muhimi – pulni sanash,
dehqonchilikda – erta turish"

2023-yil 17-oktabr, 
seshanba

Inson mudom sinovda bo‘ladi. Ma-
qolamiz qahramoni ham hayotning 
sinovlariga ko‘p duch kelgan. U 
endigina o‘z yo‘lini topib olganida 
oyoqlari yurishdan to‘xtagan edi...

Mahmud Rasulov 1985-yilda Paxtachi 
tumanidagi Saroy mahallasida tug‘ilgan. 
2003-yilda o‘rta maktabni tamomlab, oliy 
ma’lumot olish uchun institutga hujjat 
topshirgan edi. Biroq har yili “kontrakt”ga 
ilinavergan. Nihoyat, uchinchi urinishda, 
ya’ni 2005-yilda Toshkent davlat texni-
ka universitetiga grant asosida o‘qishga 
qabul qilingan. Bilimli, shijoatli Mahmudjon 
o‘qishni bitirib, Navoiy kon-metallurgiya 
kombinatiga qarashli 2-tog‘-kon metal-
lurgiya zavodiga ishga kirdi. Bir kuni u 
ishdan qaytayotib, avtohalokatga uchradi. 
Yaxshiyam, shifokorlar uning umrini saqlab 
qolishdi, biroq umurtqa pog‘onalari sinishi 
natijasida oyoqlari ishlamay qoldi. 

- Taqdir ekan, yillar o‘tib, mana, ko‘nik-
dim, - deydi kosib Mahmud Rasulov. – 

Dastlab hayotdan butunlay umidimni uzib 
qo‘ygandim. Biroq hayot davom etarkan. 
Nima bilan shug‘ullansam, o‘zimni o‘zim 
ta’minlash haqida o‘ylab qoldim. “Paynet” 

ochib, to‘yxat chiqarishni o‘yladim, yana 
bir teleradio ta’mirlovchi usta bo‘lishni is-
tadim. Ammo birortasiga uquvim kelmadi, 
eplay olmadim. Bir kuni dadam oyog‘imga 
mahsi olib keldi. Men esa uning tikishlari-
ga sinchiklab qarasam, qo‘limdan keladi-
ganga o‘xshadi. Shundan andaza olib, uy-
dagi eski matolardan mahsi tikib ko‘rdim. 
Uncha o‘xshmasa-da, yomon chiqmadi. 
Ustoz topib, shogird tushdim. Ancha nar-
sani o‘rgandim. Keyin bu hunar bilan jiddiy 
shug‘ullana boshladim. Dastlab uydagilar, 
keyinroq qarindosh va qo‘shnilarning oyoq 
kiyimlarini “remont” qiladigan bo‘ldim. 
Hozirda erkaklar uchun tufli, buyurtma 
mahsilar tikaman. Topishim ham yomon 
emas, ro‘zg‘or uchun yetib turibdi.   

M.Rasulovning shogirdlari ko‘p, ammo 
u o‘zini hali shogird deb hisoblaydi. 

- O‘zim hali ko‘p narsa o‘rganishim 
kerak, - deydi usta. - Shogird tayyorlash-
ning ham mas’uliyati katta. Bir ishni chala 
o‘rgatib, chiqarib yuborish kerak emas. 
Halol va harom nimaliginiyam o‘rgatish 

kerak. Faqat pul topishni emas, xalqni 
rozi qilishni ham bilish muhim. Vatanga 
xizmat faqat harbiy yoki shifokorlik kasbida 
bo‘lmas ekan. Shu yurtga foydasi tega-
digan barcha insonlar Vatan xizmatchisi 
sanaladi.

Prezidentimizning farmoniga asosan 
Mahmud Rasulov O‘zbekiston Respublikasi 
Mustaqilligining 32 yilligi munosabati bilan 
“Jasorat” medali bilan taqdirlandi. 

M.Rasulov shogird olib, ko‘proq ish 
o‘rni yaratish niyatida. 

- Tuman hokimiga murojaat qilgandim, 
menga tikuv mashinasi olib kelib berishdi, 
- deydi Mahmud. - Yana nimadir so‘rab 
borishga betim chidamadi. Menga shu 
yordamning o‘zi yetadi, odamning o‘ziyam 
harakat qilishi kerak-ku. 

So‘nggi yillarda qishloqlarda poyabzal 
ustalari kamayib ketdi. Agar o‘rganaman 
desa, har kim ham bu hunarni qila oladi. 
Birinchi navbatda kasbga mehr, xohish 
bo‘lishi kerak. Qiziqishi bo‘lsa, har bir 
narsa qo‘lidan keladi. Mashaqqat hamma 
hunarda bor. Uni eplash kerak faqat. 

Sherbek BOBOQULOV,
Madina ERKINOVA,

Paxtachi tumani.

Samarqandning 

HAVOSI 
QANCHALIK 

TOZA?
Bugungi kunda jahonning ko‘plab yirik megapo-

lis shaharlarida havoning ifloslanish darajasi 
oshib, aholi salomatligiga salbiy ta’sir o‘tka-

zayotganini ko‘rish mumkin. Shu jumladan, 
poytaxtimiz Toshkent shahrida keyingi 

paytda havo ifloslanmoqda. 

Atmosferaning qalinligi 3 ming kilo-
metr bo‘lib, sayyoramizni kunduzi qattiq 

qizib ketishdan, kechasi esa sovishdan 
saqlaydi. Shuningdek, yerni kosmos-

dan keladigan ko‘plab meteoritlardan 
asraydi. Atmosfera tarkibida azot va 

kislorod ko‘proq bo‘lib, argon, kar-
bonat angidrid, geliy, neon, ksenon, 

kripton, vodorod, ozon, ammiak, yod 
va boshqa gazlar ham bor. 

Shaharlar havosining ifloslanishida 
avtomashinalarning hissasi salmoqli 

bo‘lib, ular havo ifloslanishining 70–
80 foizini tashkil etadi. Avtomobillar 
havoga 200 dan ortiq turli aerozol 
zarrachalarni chiqaradi. 

Bugungi kunda viloyatimizda 
379 mingdan ortiq avtotransport 
vositalari bo‘lib, ularning  93 foizi 
xususiy sektorda, 7 foizi davlat 
sektorida xizmat qilayotgan trans-
port vositalariga to‘g‘ri keladi. 
Ushbu avtotransportlar harakat-
lanishi natijasida yiliga atmosfera
ga 103526 tonna ifloslantiruvchi 
moddalar tashlanadi. 

Avtomobillar ko‘p yuradigan 
katta ko‘chalar atrofida uglerod 
oksidining miqdori ruxsat etilgan 
me’yordan (REM) 2 – 3 marta, 
azot oksidi 2 – 2,5 marta ortiqli-
gi kuzatilgan. Jumladan, Samar
qand shahrining Rudakiy, Gagarin, 
Bo‘stonsaroy, Buyuk Ipak yo‘li, Amir 
Temur, Mirzo Ulug‘bek ko‘chalari 
hamda Universitet xiyobonida ta-
biatning turli gazlar bilan ifloslanish 
darajasi juda yuqori. 

Viloyatdagi transport vositalarining 
85 foizi gaz yoqilg‘isiga o‘tkazilganligi 
mutaxassislar tomonidan ijobiy baho

lanmoqda. Atmosferaga eng ko‘p zararli 
gazlar benzin yoqilg‘isidan chiqar ekan. 

Avtotransportlar tomonidan 1 tonna ben-
zin yoqilg‘isi yoqilganda atmosferaga 78 

foiz (780 kilogramm) zararli gazlar chiqa-
di. Bu ko‘rsatkich boshqa yoqilg‘ilarda kam 

ekan. Jumladan, propan va butan gazlarida 57 
foiz, metanda 27 foiz va dizel yoqilg‘isida 20 foiz-

ga teng. Demak, ko‘rsatkichlar avtotransportlarni 
ekologik toza yoqilg‘i turlariga o‘tkazish ustida ishlash 

lozimligini ko‘rsatib turibdi.  
Hozirda Samarqand shahrida “Yashil shahar” loyihasi 
doirasida olib borilayotgan ijobiy ishlar tahsinga lo

yiq. Agar ekologik toza avtotransport va elektro-
mobillarning sonini ko‘paytirishga erishsak, 

shahrimizning havosi musaffo, tabiati 
toza maskanga aylanadi. 

Davlatimiz rahbari viloyatimizga 
tashrif buyurganida Samarqand shahri-
ni obodonlashtirish ishlarida xorijning 
ilg‘or texnologiyalarini qo‘llash, yo‘l 
harakatini boshqarishni raqamlashti
rish masalasiga alohida e’tibor qarat-
gan edi. Jumladan, yo‘lni kengaytirish 
bilan emas, balki jamoat transportiga 
ustunlik berish orqali tirbandlik muam
mosini hal etishni ta’kidlab, “aqlli 
svetofor”lar o‘rnatib, yo‘l harakati-
ni onlayn boshqarish, ko‘chalarning 
o‘tkazuvchanligini oshirish borasida 
Samarqandni andaza qilish kerakligiga 
to‘xtalib o‘tgandi.  

Shahrimizda dizel yoqilg‘isi bilan 
ishlaydigan avtomobil ishlab chiqaruv-
chi korxonalarning barpo etilishi, elek-
trobuslar olib kelinayotgani bu borada 
muhim qadam bo‘lmoqda. 

Baxtiyor ABDULLAYEV, 
O‘zbekiston Ekologik partiyasi 

viloyat kengashi raisi.

Xitoyliklarning fe’lini bilish uchun avvalo, ularning quyidagi maqollari
ni o‘qish kerak deb hisoblayman: «O‘qib turib fikr qilmaslik - axmoq-
lik, fikr qilib o‘qimaslik - fojia», «Savdoda eng muhimi - pulni sanash, 
dehqonchilikda - erta turish», «O‘g‘rilik piyoz o‘g‘irlashdan boshlana-
di», “Hatto eng baland tog‘ ham quyoshni to‘solmaydi», «Savdodan 
topilgan mol - o‘ttiz yilga, ter va qon bilan topilgan mol -  ming yilga». 

Ana shu nuqtai nazarga ega bo‘lgan el yaratgan mo‘jizalar haqida dunyo tar-
ixchilari, adib va siyosatchilari tomonidan ko‘p va xo‘b yozilgan. Nazarimda, bu 
mamlakatning Sharqda, kunchiqarda, tag‘in okeanga yaqin joylashuvining o‘zi 
mo‘jiza. Buni bizda Xudoning nazari tushgan, deyishadi.

Eramizdan oldinroq, garchi, hududlar o‘rtasida turli nizolar kechgan bo‘lsa-da, 
ushbu zaminda ipakning ixtiro qilinishi Buyuk ipak yo‘liga asos solgandi. Buyuk Xitoy 
devorining qurilishi esa o‘sha davr arxitekturasidagina yangilik bo‘lib qolmadi. Bu in-
shoot xalq zakovatining, hamkorligi va mehnatkashligining chinakam timsoliga aylandi. 
Zero, tasavvuringiz aniq bo‘lishi uchun aytish mumkinki, bizda katta Farg‘ona kanali va 
Kattaqo‘rg‘on suv ombori qurilishida ham xuddi shunday jarayon kechgan.

Bronza davridayoq xitoyliklar yer osti ma’danlarini qazib olishni o‘zlashtirishgan. 
Tibet tabobati asrlar davomida shakllangan. Bir suhbatimizda O‘zbekiston Qah-
ramoni, O‘zbekiston xalq shoiri Abdulla Oripov “Uka, Xitoy tabobatining qudrati 
shundaki, u odamni kasal bo‘lishga qo‘ymaydi”, deganida ming karra haq edi.

Taraqqiyotda, hatto mo‘jizalarda ham tasodiflar bo‘lmaydi. Xalqning irodasi, 
zakovati ham yillar davomida shakllanadi va biz bu o‘lkada ana shu sivilizatsiyaning 
natijasini ko‘rib turibmiz. Payg‘ambarimiz Muhammad sollallohu alayhi vasallam 
"Ilmni Chinda bo‘lsa ham o‘rganinglar",  deb bejiz aytmagan. Bu haqda ko‘plab 
hadisshunoslar rivoyat qilganlar.

Kamina har gal borganimda avvalo, xitoyliklarning harakati hamda munosa-
batlarini sinchiklab kuzataman, bu elning yutuqlari sirini o‘zlaridan so‘rab bilishga 
harakat qilaman. Birinchi anglaganim, ularning qonunga itoatkorligi bo‘ldi. Mumkin 
bo‘lmagan ishni qilishmaydi, hech kim ko‘rmadi-ku, deb fikrlamaydi, yo‘lning ham 
taqiqlangan qismidan o‘tmaydi. Ayniqsa, maktab va boshqa o‘quv yurtlarida kirish 
uchun qo‘ng‘iroq chalingach, koridorda hech kimni ko‘rmaymiz. Kutubxonalaridagi 
jimlik va imo-ishoralarga havasim keldi. Buning ustiga, har birida kamida ikkitadan 
zamonaviy telefon bo‘lishiga qaramasdan, sal imkon topsa, yo‘lda ham, o‘tirganda 
ham gazeta yoki jurnal varaqlaydi. Ayniqsa, jamoat joylarida, albatta, stol ustida 
gazetalar qo‘yilgan. 

Janubiy Xitoy viloyatida bir media tashkiloti 20 ta bosma nashrga  -  gazeta va 
jurnallarga ega ekan. Sotsialistik tuzumda kapitalistik ishlab chiqarish munosabat-
larini joriy etgan va bu borada qoyilmaqom natijaga erishayotgan davlat uchun  bu 
ham oddiy hol ekan.

Kiyinishlari oddiy, tanasiga qulay, didiga munosib libos kiyishadi,  kuz, qish va 
bahorda issiq kiyimda yurishadi. Mehmonlarning birorta savoli javobsiz qolmaydi, 
do‘konlarga, mehmonxonaga kirganingizda doimo xushmuomalada bo‘lishadi.

Bir gal mehmonxona eshigi tashqarisida askarday turgan yigitga salom berdim, 
u bir qaradi-yu, indamadi. O‘zimcha ahvolini so‘radim, yana indamadi. Gid bu ho-
latni tushuntirdi: bu yigit faqat yuk bilan keladigan mehmonlarga xizmat ko‘rsatar, 
boshqalar bilan muomalaga kirishsa, ishdan haydalar ekan. 

Maktabda kimyo fani o‘qituvchisi bilan suhbatlashdim, 27 yoshda ekan, univer-
sitetni bitirgan, besh yildan beri dars berarkan. 

-  Oilalikmisiz? - so‘radim undan. 
-  Ha, xotinim trolleybus haydaydi. 
-  Farzanlaringiz bormi? 
-  Biz hali bola parvarishiga tayyor emasmiz. 
- Uyingiz bordir?
Ma’lum bo‘lishicha, er-xotin ijarada turisharkan, u xususiy uy ortiqcha tashvish 

va xarajat ekanini aytdi. Buni kundalik jadvalidan ham bilsa bo‘larkan. Ertalab 6:30 
dan 7:30 gacha xotini bilan sport bog‘ida jismoniy tarbiya bilan shug‘ullanadi. Yu-
vinish va ertalabki nonushtaga 40 daqiqa ketadi. 8:30 da ishda bo‘lishadi. Ishdan 
keyin bir soat sayrga ajratilgan. Keyin bir soat kunora kutubxonada yoki sport zali-
da bo‘lishadi. Kechqurun birgalikda kino, teatr yoki konsertga, haftada bir marota-
ba restoranga borishadi. Uyga asosan uxlash, dam olish uchun kelishadi. 

Umuman, Xitoyda ko‘plab ziyoli va davlat xizmatchilarida uy yo‘q ekan. Imtiyoz
li uy berish ham yo‘lga qo‘yilmagan, ko‘p qatori kreditga uy olish mumkin. Agar 
olaman desa, uy topiladi. 

Meni xitoyliklarning o‘z sog‘liklariga munosabati qiziqtirdi. Ertalab ular safida 
sport bog‘lariga bordim. Bog‘ deganimiz daraxt bilan qoplangan yashillik orasida 
o‘rnatilgan trenajorlardir. Bir gektarlik bunday joylar juda ko‘p, atrofida bizdagiga 
o‘xshab kabob yoki somsa pishirilmaydi, muzqaymoq sotilmaydi. Bu yerda ertalab
dan soat sakkizlarga qadar hammani ko‘rasiz: yoshu qari, erkagu ayol, hatto hi-
jobdagilar ham bir chekkada shug‘ullanishadi. Shu sababli Pekinday katta va  tig‘iz 
poytaxtda ham dorixona juda kam. Bori ham tabiiy dorivorlar sotadi. Poliklinika 
mavqeidagi shifoxonalarda barcha turdagi va toifadagi vrachlar bor. Ular bemor-
ni ko‘rish jarayonida birgalikda yoki onlayn orqali maslahatlashadilar. Retseptda 
shifokorning imzosi bo‘lmasa, dorixona dori bermaydi. Darvoqe, kuchliroq dorilar 

uchun malakasi yuqori vrachlargina imzo chekadilar. Mabodo oldindan ichib yur-
gan doridan yana olmoqchi bo‘lsangiz ham,  unga vrach ruxsati kerak.

Xitoy bugun dunyoga chinakam mo‘jiza ko‘rsatmoqda. Hayotning ko‘plab soha-
larida deyarli har kuni bu yerda albatta, bir ixtiro, yangilik yaratilmoqda. Xususan, 
mamlakatimiz bilan o‘zaro hamkorlik rivojlangan sari biz bu muvaffaqiyat sirlarini 
ravshanroq bilib boryapmiz.

Bugun yurtimizdagi ko‘plab hududlar Xitoy provinsiyalari va shaharlari bi-
lan yaqin hamkorlik qilmoqda. Xususan, Samarqand viloyati Chin o‘lkasi
ning Shensi, Shandun, Szyansu provinsiyalari bilan birodarlashgan holda 
tadbirkorlikni rivojlantirish, aholini kambag‘allikdan chiqarishda mazkur 
hududlar tajribasini o‘zimizda joriy etmoqda. Misol uchun, Narpay va 
Paxtachi tumanlarida Shandun provinsiyasi, Qo‘shrabot va Payariq 
tumanlarida esa Shensi provinsiyasi tajribasini qo‘llagan holda 
aholini kambag‘allikdan chiqarish va tadbirkorlikka o‘rgatish 
yo‘lga qo‘yilmoqda. Szyansu provinsiyasi tadbirkorlariga esa 
Kattaqo‘rg‘on tumanida faoliyat olib borishlari uchun zarur 
shart-sharoit yaratib berilmoqda. Ushbu provinsiyalar 
rahbariyati va tadbirkorlari shu yilning sentabr oyida Sa-
marqandda bo‘lib, o‘z taqdimotlarini o‘tkazdi. Hokimlar, 
ishbilarmonlar bilan manfaatli kelishuvlarga erishdi. 
Oradan ko‘p o‘tmay, Samarqand viloyati delegatsi-
yasi ham Xitoyga borib, mazkur provinsiyalarda o‘z 
taqdimotlarini o‘tkazdi. Ko‘plab istiqbolli kelishuvlar 
imzolandi, yirik investitsiyaviy loyihalarni birgalikda 
amalga oshirishga qaror qilindi. 

Shuningdek, turizm, qishloq xo‘jalik mah-
sulotlari yetishtirish va ularni qayta ishlash, 
metallurgiya, mashinasozlik, kimyo sanoati 
yo‘nalishlarida hamkorlik ko‘lami kengayib 
bormoqda. Bugungi kunda viloyatimizda 
Xitoy tadbirkorlari ishtirokidagi 75 ta korxona 
mavjud bo‘lib, ulardan 18 tasi to‘liq Xitoy 
kapitali ishtirokida tashkil etilgan.

Korxonalarning 54 tasi sanoat mahsu-
lotlari ishlab chiqarish yo‘nalishida, 5 tasi 
qurilish, avtomobilsozlik, savdo va xizmat 
ko‘rsatish sohalarida faoliyat yuritib kelish-
moqda. Jumladan, Samarqand shahridagi 
“Aziya Metall Prof” MCHJ shaklidagi me
tallurgiya korxonasida 800 dan ortiq ish 
o‘rinlari yaratilgan. Bugungacha xitoylik 
hamkorlar tomonidan 33 million dollarlik 
to‘g‘ridan-to‘g‘ri investitsiya kiritilgan. 
Korxona o‘ramali metaldan quvurlar va 
profillar, ruxlangan va polimerlangan 
metall tunukalar ishlab chiqaradi.

Bugun Samarqandda Xitoy kompani-
yalari tomonidan ishlab chiqarilayotgan 
avtomobillar savdosi bilan shug‘ullanayot-
gan dilerlar kun sayin ko‘payib bormoqda. 
Bu bejiz emas, albatta. Ushbu avtomobillar 
sifati, qulayligi, kamxarjligi, xavfsizlik tizimi va 
boshqa sifatlari bilan xaridorlar ishonchini qo-
zondi. Muhimi, ularga texnik xizmat ko‘rsatish 
ham kafolanmoqda.

Yoki Samarqand shahrida aholiga sifatli 
jamoat xizmati ko‘rsatishda ham Xitoyning "Yu-
tong" kompaniyasi avtobus va elektrobuslaridan 
foydalanilayotganini oling. Bu ham avvalo, aholiga 
qulaylik, qolaversa, transport xizmati ko‘rsatuvchi 
korxona manfaatiga to‘la mos kelgani uchun tanlan-
ganini unutmaslik lozim.

Anglaganim shu bo‘ldiki, Xitoy taraqqiyotining eng 
katta manbasi bu-xalqining ongu tafakkuri va qonunga 
itoatkorligi, mehnatsevarligi. Negaki, bu o‘lkada ishla-
maydigan odam tishlamaydi, har bir fuqaro agar mehnat 
qilmasa, xarob bo‘lishini biladi. Davlat ana shunday tartib va 
qoidani mahkam ushlagan. Yaqinda borib kelgan ishbilarmon 
tanishim yana bir gap aytdi. Xitoyda jinoyatchi, landovur, ishyoq
maslarning o‘zlaridan ko‘ra farzandlari bilan jiddiy shug‘ullanishar 
ekan. Toki shu oiladan yana bitta noshud yetishib chiqmasin deb. 
U bolalar maxsus maktablarda o‘qitilarkan, kasb o‘rganishiga imkon 
yaratilarkan. 

Farmon TOSHEV, 
O‘zbekistonda xizmat ko‘rsatgan jurnalist.

MO‘JIZALAR 
OSMONDAN TUSHMAYDI
YOXUD XITOY TARAQQIYOTINING SIRLARI HAQIDA

MEHNATNING NONI SHIRIN

seshanba

Samarqand shahrida 43 ta yangi avtobus
yo‘nalishlari tashkil etiladi

Sayyor darslar universitet qoshi-
dagi tabiatshunoslar klubi tashab-
busi bilan o‘tkazilmoqda. 

Klub o‘z a’zolari e’tiborini 
dunyodagi ekologiya muammo-
lari, yurtimizning tabiiy boyliklari, 
hayvonot dunyosini chuqurroq 
o‘rganishga qaratadi. Shuningdek, 
atrof-muhitni saqlashga global 
miqyosda e’tibor kuchayib bo-
rayotganini inobatga olib, tala-
ba-yoshlarni mamlakatimiz tabiiy 
resurslarini himoya qilishga intil-

ish, shuningdek, energetika so-
hasini rivojlantirish muammolarini 
tahlil etishga undaydi. Mashg‘ulot-
larda taniqli tabiatshunos D.Atten-
borogning tajribalari o‘rganiladi, 
atrof-muhit muammolari muhoka-
ma qilinadi. Klub a’zolari tabi-
at jurnallarini yuritadilar, ular 
sayohatlar davomida kuzatishlar, 
shuningdek, muayyan o‘simliklar, 
hayvonlar, yashash joylari va 
ekotizimlar bo‘yicha individual tad-
qiqotlar olib borishlari mumkin.

- Xitoydan olib kelingan 100 ta avtobusning 75 
tasi o‘nga yaqin yo‘nalishlarda yo‘lovchilarga xizmat 
ko‘rsatib kelmoqda, - deydi Akobir Ashurov. – 2024-
yil 1-yanvardan boshlab avtobus haydovchilaridan 
kunlik tushum talab qilinmaydi. Chunki ular brutto 
– shartnoma asosida ishlash tizimiga o‘tadi. Ya’ni, 
bosib o‘tilgan masofa va yo‘lovchilarga sifatli xizmat 
ko‘rsatilgani uchun to‘lov tizimi yo‘lga qo‘yiladi. 
Endi jamoat transporti tong soat 6:00da yo‘nalishga 
chiqib, kech soat 20:00 gacha harakatlanib, so‘ng-
gi yo‘lovchini ham o‘z manziliga yetkazib qo‘yishga 
majbur bo‘ladi. Avtokorxonalarning ortiqcha xara-
jatlari maxsus jamg‘arma hisobidan qoplab beriladi. 
Hozirda deyarli barcha avtobuslarda to‘lovlar ATTO 
elektron to‘lov tizimi orqali amalga oshirilyapti. 
Ularning harakatlari GPS trekerlari bilan nazorat qilib 
borilmoqda. 

Shu paytgacha transport boshqarmasi qoshida 
faoliyat ko‘rsatgan maxsus trans nazoratchilar guruhi 
boshqarma ixtiyoridan alohida inspeksiya bo‘lib 
ajralib chiqdi. Endi ular mustaqil faoliyat yuritishadi. 
Chiptasiz yo‘lovchilar avtobuslarga chiqarilmaydi, 
borligi aniqlansa, jarima to‘lashadi. Haydovchi-
lar ham chiptasiz yo‘lovchilarni olib yurgani uchun 
jarimaga tortilishi ko‘zda tutilgan.    

- Bugungi kunda viloyatimizda 15 mingdan ortiq 
yo‘nalishsiz taksi harakatlanmoqda, - deydi boshqar
ma boshlig‘i. – Bir yil ilgari noqonuniy kirakashlik 
qilib kelgan fuqarolar yo‘lovchi tashish bilan o‘zi-
ni o‘zi band qilish tizimiga o‘tgach, ularning soni 
ko‘payib ketdi. Biroq viloyatimiz hududida haligacha 
2-3 mingga yaqin noqonuniy kirakash faoliyat yu-
ritmoqda. Yangi tashkil etilgan inspeksiya xodimlari 
ularni aniqlab, huquqbuzarliklarning oldini olishga 
harakat qiladi.   

Matbuot anjumanida “Yashil shahar” loyihasi aso-
sida YTTB mablag‘lari hisobidan Samarqand shahri-
ga 350 dona elektrobuslar olib kelinib, yo‘nalishlarga 
qo‘yilishi haqida ham ma’lumot berildi. 

Dilmurod TO‘XTAYEV.

Ta’kidlanishicha, kuz-qish 
mavsumida aholining xavfsizligini 
ta’minlash, odamlarning hayoti va 
sog‘lig‘iga hamda moddiy boy-
liklariga zarar yetkazishi mumkin 
bo‘lgan favqulodda vaziyatlarning 
oldini olish maqsadida haftaning 
har chorshanba va shanba kunlari 
profilaktik tadbirlar o‘tkazilmoqda 
va bunga boshqarmaning 342 nafar 
xodimi jalb etilgan.

- Joriy yilning 11-oktabriga 
qadar viloyatdagi 95 ta xususiy 
uy-joy mulkdorlar shirkatlarining 
barchasida va 991 mahallada 
mavsumga tayyorgarlik ishlari 
o‘rganildi, - deydi U.Ahrorov. – 
Natijada 2214 ta ko‘p xonadonli 
uylarning 1460 tasi tekshirildi 
Yong‘in-xavfsizlik qoidalariga 
javob bermaydigan 1264 ta chor-
doq va yerto‘lalarda muammo va 
kamchiliklar aniqlanib, bartaraf 

etish choralari ko‘rildi. Shuning-
dek, o‘rganishlar davomida 75 
ming aholi turarjoylari tekshirildi 
va 9728 ta kamchilik aniqlandi. 

Davlat tasarrufidagi obyektlarda 
o‘tkazilgan tekshiruvlar natijasida 
xavfsizlik qoidalarini buzgan 169 na-
far shaxs 31 million so‘m miqdorida 
ma’muriy jarimaga tortildi. Yong‘in 
sodir bo‘lishiga olib kelishi mumkin 
bo‘lgan 795 ta foydalanish taqiqlan-
gan nosoz elektr moslama va agre-
gatlar uzib qo‘yildi.

Aholi turarjoylarida va boshqa 
davlat tasarrufidagi obyektlarda 
yong‘in xavfsizligini ta’minlash 
borasidagi kamchilik va muammolar 
bo‘yicha viloyat, shahar va tuman 
hokimliklari, hududiy gaz ta’mino-
ti, elektr ta’minoti idoralari hamda 
huquqni muhofaza qiluvchi idoralar-
ga ma’lumotnoma va taqdimnoma-
lar kiritilgan.

Viloyatimiz bosh futbol jamoasi muddatdan 
avval Superligaga yo‘l oldi. Proliganing 21-
turi doirasida “Dinamo” o‘z maydonida “G‘ij-
duvon” klubini qabul qildi va 4:0 hisobida 
g‘alaba qozondi.

Uchrashuvning 39 va 92-daqiqalarida Dilshod 
Rahmatullayev dubl qayd etgan bo‘lsa, 88-daqiqada 
Hazratjon Tursunqulov hamda 90+5-daqiqada Derrik 
Ediya Mensa hisobni yirik ko‘rinishga keltirdi - 4:0.

Shu tariqa, “Dinamo” 41 ochko jamg‘arib, turnir 
yakuniga yana bir tur qolganda rasman Superligaga 
qaytdi. O‘yindan keyin jamoa bosh murabbiyi Vadim 
Abramov matbuot anjumanida ishtirok etdi va jurna
listlar savollariga javob qaytardi.

- Samarqand ahlini g‘alaba va Superliga yo‘llan-
masi bilan tabriklayman, - dedi V.Abramov. -  “Di-
namo” oliy ligaga birinchi marta qaytayotgani yo‘q. 
Ammo bu safar kamida uzoq muddatga Superligada 
mustahkam o‘rin olishini xohlardim. Endigi maqsadi
miz kelasi mavsum ligada qolish emas, chiqqanga 
yarasha jiddiy vazifalarni ko‘zlashimiz lozim. 

Hali biz uchun mavsum tugamadi, muhim bahs 
arafasida turibmiz. O‘zbekiston kubogi yarim finali 
doirasida “Nasaf”ga qarshi maydonga tushamiz va 
bu o‘yinga tayyorlanamiz. “Nasaf” klubi bosh murab-
biyi Ro‘ziqul Berdiyev “G‘ijduvon”ga qarshi bahsda 
“Dinamo”ning o‘yinini stadiondan kuzatdi. Men ham 
ularning o‘yinini kuzatib keldim. “Nasaf” chempi-
onlar ligasidagi g‘alabadan keyin g‘alabali yurishini 
davom ettirmoqda. Raqiblarimiz o‘z uyida o‘yna-
shadi, qolaversa, “Nasaf” kubokning amaldagi g‘olibi 
sifatida ham yarim final favoriti ekaniga shubha yo‘q. 
Ammo futbolda hamma narsa ro‘y berishi mumkin, 
ayniqsa, bir o‘yinlik bahsda. Biz ham final yo‘llanma-
si uchun “jang” qilamiz. 

Vadim Abramov shogirdlari 19-oktabr kuni 
O‘zbekiston kubogi yarim finalida “Nasaf”ga qarshi 
to‘p suradi. 

F.RO‘ZIBOYEV.

Viloyat hokimi tomonidan shu 
yil avgust oyida tasdiqlangan 
nizomga muvofiq,  viloyatdagi 
davlat idoralari rahbar xodimlari 
o‘rtasida ilk marta  mini futbol 
bo‘yicha “Viloyat hokimi kubo-
gi” musobaqalari tashkil etildi. 

Unda viloyat, shahar, tumanlar 
sektor rahbarlari hamda ularning 
o‘rinbosarlaridan iborat jamoalar 
bahslashdi. 

Musobaqaning final bellashuvi 
Samarqand shahridagi Sartepa sport 
o‘yingohida o‘tkazildi va viloyat sek-
tor rahbarlari Toyloq tumani sektorlari 
jamoasiga qarshi maydonga tushdi. 
Murosasiz kechgan uchrashuvda 
viloyat yetakchilari 4:1 hisobida g‘ala-
ba qozondi va “Viloyat hokimi kubogi” 
sohibi bo‘ldi.

Uchinchi o‘rin uchun kechgan 
bellashuvda Ishtixon va Urgut tumani 
mas’ullari bahs olib bordi. Yakunda 

Ishtixon tumani sektor rahbarlari urgut-
lik hamkasblaridan ustun keldi - 2:0. 

Musobaqaning taqdirlash maro-
simida viloyat hokimi Erkinjon Turdi-
mov ishtirok etib, bu kabi musoba
qalar davlat xizmatchilari va rahbar 
xodimlar o‘rtasida sog‘lom turmush 
tarzini keng targ‘ib qilish, ularning 
hamkorligini yanada mustahkamlash-
ga xizmat qilishini hamda bunday 
sport tadbirlarini muntazam tashkil 
qilish kerakligini ta’kidladi. 

G‘olib jamoalarga kubok va esda-
lik sovg‘alar topshirildi, shuningdek, 
ishtirokchilar "Eng yaxshi to‘purar", 
"Eng yaxshi darvozabon", "Eng 
yaxshi himoyachi" nominatsiyalari 
bo‘yicha taqdirlandi.

O‘zbekiston Respublikasi Prezidenti huzu-
ridagi Davlat xizmatini rivojlantirish agent-
ligi tomonidan “Davlat fuqarolik xizmatchi-
lari vakant lavozimlarining yagona ochiq 
portali” - https://vacancy.argos.uz/ plat-
formasi tashkil etilgan. Ushbu portal orqali 
davlat fuqarolik xizmatiga ochiq tanlov 
asosida ishga kirish uchun barcha fuqaro-
larimizga teng imkoniyatlar yaratildi. 

Davlat xizmatini rivojlantirish agentligi viloyat 
filiali tomonidan tanlovlarning ochiq va shaffof 
o‘tkazilishini nazoratga olish, tegishli davlat or-
ganlari rahbar va mas’ul xodimlarining mas’uliya-
tini yanada oshirish maqsadida o‘quv-seminarlar 
tashkil etib kelinmoqda.

Yaqinda o‘tkazilgan shunday o‘quv-seminarda 
viloyat va tuman (shahar) hokimliklari tashkiliy 
kadrlar guruhi rahbarlari hamda viloyatdagi 40 
dan ortiq davlat organlari va muassasalarining 
rahbarlari, Inson resurslarini boshqarish bo‘limi 
mas’ullari ishtirok etdi. 

Dastlab Davlat xizmatini rivojlantirish agent
ligi viloyat filiali mas’ul xodimlari tomonidan 
o‘tgan davr mobaynida mahalliy hokimliklar va 
davlat organlarida o‘tkazilgan ochiq tanlovlar, 
tanlov yuzasidan o‘tkazilgan monitoringlar nati-
jasida aniqlangan qonun buzilishi holatlari va 
ularni bartaraf etish yuzasidan ko‘rilgan ta’sir 
choralari bo‘yicha ma’lumot berildi. Jumladan, 
“Davlat fuqarolik xizmati to‘g‘risida”gi Qonun-
ning 26-moddasiga asosan, ochiq tanlovlarning 
belgilangan tartib bo‘yicha o‘tkazilishi yuzasidan 

viloyat tashkilotlari hamda mahalliy hokimliklarda 
61 marta monitoring o‘tkazilib, 61 ta taqdimnoma 
va 21 ta ogohlantirishlar kiritildi. Monitoring nati-
jasi bo‘yicha tashkilot rahbarlari va kadrlar xizmati 
rahbarlariga 15 ta ma’muriy jarima qo‘llanildi. 
Kadrlar xizmati rahbarlaridan 8 nafari egallab tur-
gan lavozimidan ozod etildi, 6 nafariga “Hayfsan” 
intizomiy chorasi qo‘llanildi.

Seminarda ochiq tanlovlar va tanlov jarayon-
larida yuzaga kelayotgan muammolarni bartaraf 
etish, suhbat bosqichini tashkil etish va o‘tkazish 
tartibi, uni yanada takomillashtirish, shaffofligini 
ta’minlash, ochiq tanlovlarga kiritilgan o‘zgarish-
lar, tizimdagi yangiliklar to‘g‘risida so‘z yuritildi.

O‘quv-seminar ishtirokchilariga amaliyotda 
ko‘p uchraydigan va ko‘plab savollar kelib chiqi
shiga sabab bo‘layotgan muammolarning yechimi 
bo‘yicha tavsiyalar berildi.

B.YO‘LDOSHEVA,
Davlat xizmatini rivojlantirish agentligi 

viloyat filiali inspektori.

VILOYAT SEKTOR RAHBARLARI JAMOASI –

HOKIM KUBOGI SOHIBI

Matbuot uyida bo‘lib o‘tgan anjuman-
da viloyat transport boshqarmasi boshlig‘i 
A.Ashurov 2030-yilgacha jamoat transporti-
da amalga oshiriladigan o‘zgarishlar haqida 
ma’lumot berdi. 
Rossiyaning "Simetra" xorijiy korxonasi to-
monidan Samarqand shahar transport infra-
tuzilmasini rivojlantirish maqsadida ishlab 
chiqilgan rejaga ko‘ra, 43 ta yangi avtobus 
yo‘nalishlari, jumladan, 8 ta magistral va 
35 ta yetkazib beruvchi yo‘nalishlar tashkil 
etiladi. 

JAMOAT 
transportida 
nima 
o‘zgaradi?

Ochiq tanlov 
shaffof o‘tishi zarur

“DINAMO” 
SUPERLIGAGA QAYTDI

Viloyat favqulodda vaziyatlar boshqarmasi boshlig‘i o‘rinbosari 
Umid Ahrorov va boshqarma mutaxassislari ishtirokida kuz-qish 
mavsumini betalafot o‘tkazish, aholi o‘rtasida is gazidan zaharla-
nish hamda gaz-havo aralashmasi chaqnashining oldini olish 
bo‘yicha amalga oshirilayotgan ishlarga bag‘ishlangan matbuot 
anjumani bo‘lib o‘tdi. 

Mavsumga qanday 
tayyorgarlik ko‘rilmoqda?

QO‘RIQXONADA 
TALABALAR UCHUN 
SAYYOR DARSLAR

Joriy o‘quv yilidan boshlab Samarqand xalqaro texnologiya 
universiteti professori Randey Vernon tomonidan Zarafshon 
milliy tabiat bog‘ida talabalar uchun sayyor darslar tashkil 
etilmoqda. 

Sport



5Viloyatda 10 ta o‘rmon xo‘jaligi,
2 ta milliy tabiat bog‘i mavjud

2023-yil 17-oktabr, 
seshanba

Bugungi kunda ekologiya bilan bog‘liq muammolar global 
ko‘rinish kasb etib, muayyan sharoitga moslashgan bir butun 
ekotizim yo‘qolib ketishiga olib kelayotgani va bunga, birinchi 
navbatda, antropogen omillar sabab bo‘layotgani barcha
mizni tashvishga solmoqda.

Insoniyat tamaddunining barcha bosqichlarida sayyoramiz tabiiy boy-
liklari, hayvonot va nabotot olami inson hayotiy faoliyati uchun zarur ehti-
yoj manbai bo‘lib kelgan. Texnika va texnologiya, sanoat yuqori darajada 
rivojlangan XXI asrda ekologiya, bioxilma-xillikni asrash, tabiatni muho-
faza qilish bilan bog‘liq muammolar bir mintaqa yoki bir mamlakatgagina 
emas, balki butun koinotga o‘zining salbiy ta’sirini ko‘rsatmoqda.

Samarqand viloyati prokuraturasi tomonidan “Tabiatni muhofaza qilish 
to‘g‘risida”gi Qonun hamda sohaga oid boshqa normativ-huquqiy hujjat-
lar ijrosi bo‘yicha muayyan ishlar amalga oshirildi. 

Ekologik xavfsizlikni ta’minlash, tabiiy resurslardan oqilona foydala-
nish, sanitariya va ekologik holat sifatini oshirish uchun qulay sharoitlar 
yaratish bo‘yicha Samarqand viloyati prokuraturasi tashabbusi bilan bir 
qator idoralar hamkorligida qo‘shma qaror qabul qilindi.

Qaror asosida doimiy ishlovchi idoralararo shtab faoliyati yo‘lga 
qo‘yildi. Shtab tomonidan o‘tkazilgan o‘rganishlarda ekologik xavfsizlikni 
ta’minlash, tabiiy resurslardan oqilona foydalanish, sanitariya va ekologik 
holat bo‘yicha ko‘plab qonun buzilish holatlari aniqlanib, aybdorlarga 
nisbatan tegishli choralar ko‘rilmoqda.

Viloyat prokuraturasi organlari tomonidan davlat o‘rmon fondi yerlarini 
ajratishda qonunchilik talablariga rioya etilishi ustidan nazorat tadbirlari 
olib borilmoqda.

Samarqand viloyatida 10 ta o‘rmon xo‘jaligi va 2 ta milliy tabiat bog‘i 
mavjud bo‘lib, ular foydalanishiga 69 ming 87 gektar (shundan, o‘rmon 
bilan qoplangan 20 ming 410 gektar, o‘rmon bilan qoplanmagan 460 
gektar, cho‘l hududi 2518 gektar, tog‘li hudud 35 ming 874 gektar, 
to‘qay xududi 8821 gektar, tabiiy va sun’iy suv havzalari 1306 gektar) yer 
biriktirib berilgan. Bu yer maydonlarining ma’lum bir qismi davlat-xususiy 
sherikchilik asosida fuqarolarga uzoq muddatli ijaraga berish bilan bog‘liq 
hujjatlar dastlabki xatlovdan o‘tkazildi.

Biroq yer maydonlaridan noqonuniy foydalanish, ijaraga berilgan yer 
maydonlarida o‘zboshimchalik bilan qurilishlar qilish, ijara mablag‘lari 
undirilmaganligi, investitsiya majburiyatlarining bajarilmasligi hamda buta-
lar va o‘simliklarni nobud qilish kabi qo‘pol qonun buzilish holatlari sodir 
etilgan.

Viloyat prokuraturasi ekologiya, atrof-muhitni muhofaza qilish va 
o‘rmon xo‘jaligi sohasidagi qonunchilik ijrosi ustidan nazorat bo‘limi 
tomonidan mutaxassislar jalb qilingan holda O‘zbekiston Respublika
sining “Muhofaza etiladigan tabiiy hududlar to‘g‘risida”gi Qonuni talab-
lariga rioya qilinishi ahvoli yuzasidan o‘tkazilgan o‘rganishda Zarafshon 
milliy tabiat bog‘i mansabdor shaxslari o‘z vakolatlarini suiiste’mol qilib, 
davlat manfaatlariga juda ko‘p miqdorda zarar yetkazish holatlariga yo‘l 
qo‘yganliklari aniqlandi.

Chunonchi, qonunning 6, 25-moddalarida belgilangan muhofaza 
etiladigan tabiiy hududlarning yer uchastkalari faqatgina xususiy buyurt-
ma qo‘riqxonalar hamda tabiiy pitomniklar tashkil etish uchun yuridik va 
jismoniy shaxslarga ijaraga berilishi mumkinligi hamda butalarni kesish, 
muhandislik-kommunikatsiya ishlarini amalga oshirish, oqova suvlarni 
oqizish taqiqlanganligi haqidagi talablar buzilgan. 2020 va 2021-yillarda 
milliy tabiat bog‘i hududidan 39,8 gektar yer maydoni 57 nafar jismoniy 
va yuridik shaxslarga ijara bitimi va shartnomalarga asosan dam olish 
maskani uchun ajratib berilib, 28 nafar ijarachi tomonidan 8015 kvadrat 
metr yer uchastkasidagi butalar va o‘simlik dunyosi nobud qiliinishi, no-
qonuniy ravishda qurilish ishlari amalga oshirilishiga yo‘l qo‘yilgan.

Ijara bitimi va shartnomalarda 57 nafar jismoniy va yuridik shaxslarga 
milliy tabiat bog‘idan 33,3 gektar yer maydoni ijaraga berilishi ko‘rsatil-
gan bo‘lsa-da, Zarafshon milliy tabiat bog‘i mansabdor shaxslari man
sabga sovuqqonlik bilan qarab, jami 39,8 gektar yoki shartnomada belgi
langandan 6,5 gektar ziyod yer maydonini noqonuniy ajratib bergan.

Zarafshon milliy tabiat bog‘i bilan 72 nafar jismoniy va yuridik shaxslar 
o‘rtasida tuzilgan ijara bitimi va shartnomalarda ijarachilarga 37 milliard 
611 million so‘m investitsiya kiritish majburiyati yuklatilgan bo‘lsa-da, 
milliy tabiat bog‘i mansabdor shaxslari tomonidan majburiyatlarning 
bajarilishi nazorat qilinmaganligi natijasida investitsiyalar kiritilishi ta’min-
lanmagan. 

Zarafshon milliy tabiat bog‘i mansabdor shaxslari o‘z vazifalariga 
loqaydlik bilan munosabatda bo‘lishi oqibatida 2023-yil 1-avgust holatida 
72 nafar ijarachidan jami 972 million 155 ming so‘m ijara pullarini undi
rish choralari ko‘rilmagan. 

Bundan tashqari, bog‘ mansabdor shaxslari tomonidan yuqoridagi 
qonunning 45-moddasi talablariga zid ravishda milliy tabiat bog‘i hudu-
didan 115,6 gektar yer maydoni qishloq xo‘jalik ekinlari ekish uchun 
fuqarolarga ajratib berilgan. 

Mansabdor shaxslarning mansab vakolatlaridan qasddan foydalanish 
hamda mansabga sovuqqonlik bilan qarashlari oqibatida davlat va jamoat 
manfaatlariga juda ko‘p miqdorda zarar va jiddiy ziyon yetkazganligi 
holati yuzasidan viloyat prokuraturasi tomonidan jinoyat ishi qo‘zg‘atilib, 
tergov harakatlari o‘tkazilmoqda. 

Zarafshon milliy tabiat bog‘ida o‘tkazilgan o‘rganishda dam olish 
maskani yaratish maqsadida 49 yil muddatga ijaraga olingan 18,93 
gektar yer maydonlarida 22 nafar fuqaro va 2 ta yuridik shaxs tomoni-
dan imorat qurish uchun zarur ruxsatnoma olmasdan og‘ir konstruksi-
yali bino-inshootlar qurilganligi aniqlanib, ogohlantirilishiga qaramasdan 
ixtiyoriy buzmaganliklari sababli inshootlarning barchasini buzish yuzasi-

dan sudlarga da’vo arizalari kiritilgan. Da’vo arizalar sudlar 
tomonidan ko‘rib chiqilib, 18 nafar fuqaro va 1 ta yuridik 
shaxsga nisbatan o‘zboshimchalik bilan qurilgan murakkab 
konstruksiyali binolarni javobgarlarning hisobidan buzdirish 
haqida hal qiluv qarorlari chiqarilgan va 2 ta noqonuniy quri
lish buzilishi ta’minlandi. 

O‘rmon xo‘jaligi sohasidagi jinoyatlarni fosh etishga tez-
kor xizmatlar jalb qilinganligi natijasida korrupsion jinoyatlar 
fosh etilmoqda. 

Xususan, 2023-yil 12-iyul kuni fuqaro F.S. murojaatiga 
asosan, prokuratura organlari va DXX xodimlari tomoni-
dan o‘tkazilgan tezkor tadbirda Samarqand davlat o‘rmon 
xo‘jaligi kadastr muhandisi I.I.T. vakolatiga kirmasa-da, o‘z 
xizmat mavqeidan foydalanib, fuqaro F.S.ga Samarqand 
davlat o‘rmon xo‘jaligi tasarrufidagi, Samarqand tumani 
Yangijoy mahallasi “Oq bo‘yra” maskanida joylashgan 2 
gektar bo‘sh yer maydonini auksion orqali hujjatlarni ras-
miylashtirib, uning nomiga olib berish evaziga firibgarlik 
yo‘li bilan undan 1000 AQSH dollarini olgan vaqtida 
ashyoviy dalillar bilan ushlandi.

Mazkur holat yuzasidan Bosh prokuratura huzurida-
gi iqtisodiy jinoyatlarga qarshi kurashish departamenti 
Samarqand tumani bo‘limi tomonidan I.I.T.ga nis-
batan O‘zbekiston Respublikasi Jinoyat kodeksining 
168-moddasi 3-qismi “v” bandi bilan jinoyat ishi 
qo‘zg‘atilib, dastlabki tergov harakatlari o‘tkazil
moqda.

Sug‘orish quduqlarini qurish bo‘yicha 
“O‘rmonqurilish” DUK bilan tuzilgan shartnoma-
ga muvofiq, “Sarvar Universal Ta’mir Qurilish” 
MCHJ tomonidan viloyatdagi 4 ta o‘rmon 
xo‘jaligida 744 million so‘mlik amalda baja
rilmagan ishlarni hisob-fakturalarga qo‘shib 
yozib, budjet mablag‘larini juda ko‘p miqdor-
da o‘zlashtirish yo‘li bilan talon-toroj qilin-
ganligi holati yuzasidan viloyat prokuraturasi 
tomonidan Jinoyat kodeksining 167-mod-
dasi 3-qismi “a” bandi bilan jinoyat ishi 
qo‘zg‘atildi. Dastlabki tergov jarayonida 
yetkazilgan zararlar undirilib, jinoyat ishi 
sudga yuborildi.

O‘zbekiston Respublikasining “O‘rmon 
to‘g‘risida”gi Qonuni hamda sohaga oid 
boshqa normativ-huquqiy hujjatlar ijrosi 
yuzasidan Samarqand, Saroyqo‘rg‘on 
va Kattaqo‘rg‘on davlat o‘rmon xo‘ja-
liklarida 2023-yil iyun oyida o‘tkazilgan 
o‘rganishlar davomida 62 ta qonun 
buzilishi holatlari aniqlanib, 9 ta pro-
test keltirildi, 5 ta taqdimnoma kiritilib, 
ma’muriy javobgarlikka tortish haqida 
2 ta ma’muriy ish qo‘zg‘atildi. Qaror 
va taqdimnomalarga asosan 25 
nafar shaxs ma’muriy javobgarlikka 
tortildi, yetkazilgan 19 million 673 
ming so‘m zarar ixtiyoriy ravishda 
undirilishi ta’minlanib, 2 nafar shaxs
ning buzilgan huquqlari tiklandi.

Xususan, Saroyqo‘rg‘on davlat 
o‘rmon xo‘jaligi bosh hisobchisi 
U.Djurayev tomonidan majburiy 
ushlanmalardan tashqari xodimlar-
ga 5 million 488,6 ming so‘m or-
tiqcha to‘langanligi aniqlanib, unga 
nisbatan O‘zbekiston Respublikasi 
MJtKning 61-moddasi 1-qismi bilan 
ma’muriy huquqbuzarlik to‘g‘risida 
ish qo‘zg‘atildi.

Oqdaryo davlat o‘rmon xo‘jaligi-
ga tegishli bo‘lgan yer uchastkalari-
da o‘tkazilgan xatlov natijasiga ko‘ra, 
yer maydonlarini o‘zboshimchalik 
bilan egallash, noqonuniy qurilish 
hamda yer maydonidan belgilangan 
maqsadda foydalanilmayotganligi ho-
latlari aniqlangan.

Prokuratura organlarining aralashuvi 
bilan Kadastr agentligi viloyat boshqar-
masi tomonidan 3 nafar fuqaro tomoni-
dan 0,31 gektar yer maydonida amalga 
oshirilgan noqonuniy qurilmalarni buzish 
to‘g‘risida fuqarolik ishlari bo‘yicha Payariq 
tumanlararo sudiga da’vo arizasi kiritilishi 
ta’minlandi. 8 holatda fuqarolar tomonidan 
o‘zboshimchalik bilan egallab olingan 2,25 
gektar yer maydonlari ixtiyoriy ravishda o‘rmon 
xo‘jaligi ixtiyoriga qaytarilishi ta’minlandi.

Jamshid QOSIMOV,
viloyat prokuraturasi bo‘lim katta 

prokurori.

Joriy yilning 30-aprelidan yangi tahrir
dagi Mehnat kodeksi amaliyotga joriy 

qilindi. Mazkur kodeksning 14-bob, 
4-§, 216-235 moddalarida “Har yil-
gi mehnat ta’tili” bo‘yicha norma-
lar belgilangan. 

Unga ko‘ra, har yilgi mehnat ta’tili 
dam olish va ishlash qobiliyatini 
tiklash uchun ish o‘rni (lavozimi) 
hamda o‘rtacha ish haqi saqlab 
qolingan holda xodim ishdan 
ozod etiladigan, xodimga har 
yili ish yili davomida beril-
adigan vaqt davridir. Uning 
turlari quyidagilardan iborat:

asosiy mehnat ta’ti-
li (har yilgi asosiy eng 
kam yoki har yilgi asosiy 
uzaytirilgan);

qo‘shimcha mehnat 
ta’tili.

Har yilgi asosiy eng 
kam mehnat ta’tilining 
davomiyligi 21 kalen
dar kunni tashkil 
etadi. Bu muddatdan 
kam ta’til berilishi 
mehnat qonunchili-
gi talabini buzish 
hisoblanadi.

HAR YILGI 
ASOSIY
UZAYTIRILGAN 
TA’TIL:
Bundan tashqari, 

Kodeksda har yilgi 
asosiy uzaytirilgan 
ta’tillar muddatlari 
belgilangan bo‘lib, 
unga ko‘ra:

yoshi va 
sog‘lig‘ining holati 
hisobga olingan holda 
har yilgi asosiy uzaytiril-
gan ta’til beriladi:

18 yoshgacha bo‘lgan 
shaxslarga - 30 kalendar 
kun;

I va II guruh nogironligi 
bo‘lgan xodimlarga – 30 
kalendar kun.

Davlat hokimiyati va bosh-
qaruvi organlari xodimlariga 
davomiyligi 27 kalendar kun 

bo‘lgan har yilgi asosiy uzaytiril-
gan ta’til beriladi, bundan davlat 

xodimlarining ayrim toifalari uchun 
qonunda har yilgi asosiy uzaytiril-
gan ta’tilning uzoqroq davomiyligi 

belgilangan hollar mustasno.

HAR YILGI QO‘SHIMCHA 
TA’TILLAR:
Mehnat kodeksi bo‘yicha quyidagi 

hollarda har yilgi qo‘shimcha ta’tillar:
mehnat sharoitlari noqulay ishlarda 

band bo‘lgan xodimlarga;
noqulay tabiiy-iqlim sharoitlarida ish 

bajarayotgan xodimlarga;
bitta tashkilotda yoki tarmoqda ko‘p 

yillik ish stajiga ega bo‘lgan xodimlarga;
qonunchilikda, jamoa kelishuvlarida, 

shuningdek, jamoa shartnomasida, ichki 
hujjatlarda, mehnat shartnomasida nazarda 
tutilgan boshqa hollarda beriladi.

Mehnat kodeksining 220-moddasiga 
asosan, xodimga u bitta tashkilotda yoki tar-
moqda ishlagan har 5 yil uchun davomiyligi 2 
kalendar kun bo‘lgan, biroq jami 8 kalendar 
kundan ko‘p bo‘lmagan har yilgi qo‘shimcha 
mehnat ta’tili beriladi.

Misol uchun, xodimning ushbu tashkilotda 
yoki tarmoqda ishlagan har 5 yil ish stajiga 2 
kalendar kun, 10 yil ish stajiga 4 kalendar kun, 
15 yil stajiga 6 kalendan kun, 20 yil va undan 
ortiq ishlagan ish stajiga 8 kadendar kun har 
yilgi qo‘shimcha mehnat ta’tili beriladi.

Qonunchilikda, jamoa kelishuvlarida, 
shuningdek, jamoa shartnomasida, boshqa ich-
ki hujjatlarda yoki mehnat shartnomasida ushbu 
220-moddaning birinchi qismida nazarda 
tutilgan har yilgi qo‘shimcha mehnat ta’tilini 
olish huquqini beruvchi ish stajiga boshqa ish 
beruvchidagi yoxud boshqa tarmoqdagi ish 
stajini kiritish nazarda tutilishi mumkin.

TA’TILLAR DAVOMIYLIGINI 
HISOBLAB CHIQARISH:
Amaldagi Mehnat kodeksida ta’til 

muddatlarini kalendar kunlarda hisobla-
nishi belgilandi. Eski Mehnat kodeksida 
ta’til muddatlari ish kunida hisoblanardi, 
bunda haftaning yakshanba kuni ta’til 
muddatini hisoblashda inobatga olin-
mas edi. Ya’ni, endi xodimlarning har 
yilgi asosiy va qo‘shimcha mehnat 
ta’tillarining davomiyligi kalendar 
kunlarda hisoblab chiqariladi.

Har yilgi mehnat ta’tili davriga 
to‘g‘ri keladigan ishlanmaydigan 
bayram kunlari mehnat ta’tillari
ning davomiyligini belgilashda 
hisobga olinmaydi.

Barcha hollarda qonun-
chilik bilan belgilangan 

ta’tillarni jamlashda ularning davomiyligi bir ish yili uchun 56 
kalendar kundan oshib ketishi mumkin emas.

Ishning birinchi yili uchun har yilgi mehnat ta’tili quyidagi 
toifadagi xodimlarga ishlab berilgan vaqtiga mutanosib ravish-
da haq to‘langan holda to‘liq davomiylikda beriladi:

har yilgi mehnat ta’tili o‘quvchilarning yozgi ta’tili davrida 
beriladigan ta’lim tashkilotlarining o‘qituvchilar tarkibiga va 
uslubiyotchilariga. Ushbu toifadagi xodimlarning ikkinchi va 
keyingi ish yillari uchun har yilgi mehnat ta’tiliga to‘liq hajmda 
haq to‘lanadi;

birinchi ish yilida olti oydan kam ishlagan o‘rindoshlarga 
- asosiy ishi bo‘yicha har yilgi mehnat ta’tili bilan bir vaqtda 
mehnat ta’tili berilganda.

MEHNAT TA’TILINI HISOBLASHDA XODIMNING ISH YILI
Ish beruvchilar tomonidan xodimlarga yillik mehnat ta’tili 

berish uchun ish yilini hisoblashda xatoga yo‘l qo‘yish xolatlari 
ko‘p kuzatilmoqda.

Ish yili deganda xodimning muayyan ish beruvchida o‘n 
ikki oyga teng bo‘lgan va haqiqatda ish boshlangan sanadan 
e’tiboran hisoblab chiqariladigan ish davri tushuniladi.

Misol uchun, xodim 2015 yil 4 avgustdan ishga qabul qilingan 
bo‘lsa, ushbu xodimning 2023 yildagi mehnat ta’tili uchun ish yili 
04.08.2022 yildan 04.08.2023 yilgacha deb hisobga olinadi.

TA’TIL OLISH HUQUQINI BERADIGAN ISH STAJI
Amaldagi Mehnat kodeksining 226-moddasida har yilgi 

mehnat ta’tilini olish huquqini beradigan ish stajini hisoblab 
chiqarish tartibi belgilangan.

Har yilgi asosiy mehnat ta’tilini va bitta tashkilotda yoki 
tarmoqda ko‘p yillik ish staji uchun qo‘shimcha ta’til olish 
huquqini beruvchi ish staji jumlasiga quyidagilar kiradi:

ish yili davomida haqiqatda ishlangan vaqt;
xodim haqiqatda ishlamagan, lekin mehnat to‘g‘risidagi 

qonunchilikka va mehnat haqidagi boshqa huquqiy hujjatlar-
ga, mehnat shartnomasiga muvofiq uning ish o‘rni (lavozimi) 
saqlangan vaqt, shu jumladan, har yilgi mehnat ta’tili vaqti, 
dam olish kunlari, ishlanmaydigan bayram kunlari hamda 
qonunchilikda belgilangan boshqa davrlari;

mehnat shartnomasi qonunga xilof ravishda bekor qilingan-
da, xodim boshqa ishga o‘tkazilganda yoki u ishdan chet-
lashtirilganda va kelgusida xodim avvalgi ishiga tiklanganda 
majburiy progul vaqti;

agar tibbiy ko‘rikdan o‘tmaslik yoki mehnatni muhofaza 
qilish sohasida bilim va ko‘nikmalar tekshiruvidan o‘tmaslik 
xodimning aybisiz yuz bergan bo‘lsa, majburiy tibbiy ko‘rikdan 
o‘tmagan yoki mehnatni muhofaza qilish sohasida o‘quvdan 
o‘tmagan hamda bilim va ko‘nikmalari tekshiruvdan o‘tmagan 
xodim ishdan chetlashtirilgan davr;

agar xizmat tekshiruvi natijalariga ko‘ra, mehnat majburi-
yatlarining buzilishidagi xodimning aybi tasdiqlanmasa yoxud 
mehnat majburiyatlarini buzish faktining o‘zi tasdiqlanmasa, 
ushbu xizmat tekshiruvini o‘tkazish vaqtida xodim ishdan chet-
lashtirilgan davr;

xodimning iltimosiga ko‘ra beriladigan, ish yili davomida ikki 
haftadan oshmaydigan ish haqi saqlanmaydigan ta’tillar vaqti;

jamoa kelishuvlarida, shuningdek, jamoa shartnomasida va 
ichki hujjatlarda, mehnat shartnomasining shartlarida nazarda 
tutilgan boshqa vaqt davrlari.

Har yilgi asosiy mehnat ta’tilini olish huquqini beradigan ish 
staji jumlasiga quyidagilar kiritilmaydi:

xodim uzrli sabablarsiz ishda bo‘lmagan vaqt;
xodim ishdan chetlashtirilgan davrlar, bundan ushbu 

226-modda birinchi qismining to‘rtinchi, beshinchi va oltinchi 
xatboshilarida nazarda tutilgan hollar mustasno;

bolani parvarishlash uchun beriladigan ta’tillar vaqti.
Shuningdek, ayrim hollarda ish beruvchi tomonidan xo

dimning homiladorlik va tug‘ish ta’tillarida, mehnatga layoqat-
sizlik davrida bo‘lgan vaqti yillik mehnat ta’tillarini hisoblash-
da inobatga olinmasligi kuzatilmoqda, ushbu holat mehnat 
qonunchilik hujjatlarini buzish hisoblanadi.

UZAYTIRISH YOKI BOSHQA MUDDATGA KO‘CHIRISH
Xodimlar quyidagi hollarda har yilgi mehnat ta’tilini uzayti

rish yoki boshqa muddatga ko‘chirish huquqiga ega:
vaqtincha mehnatga qobiliyatsizlik davrida;
homiladorlik va tug‘ish ta’tilining muddati boshlanganda;
har yilgi mehnat ta’tili o‘quv ta’tiliga to‘g‘ri kelib qolganda;
davlat yoki jamoat majburiyatlarini bajarayotganda, agar 

qonunchilikda bunday majburiyatlarni bajarish uchun ishdan 
ozod etish nazarda tutilgan bo‘lsa;

jamoa kelishuvlarida yoki jamoa shartnomasida nazarda 
tutilgan boshqa hollarda.

Xodim har yilgi mehnat ta’tilidan foydalanishga to‘sqinlik 
qiladigan, yuzaga kelgan sabablar to‘g‘risida ish beruvchini 
yozma shaklda xabardor qilishi shart.

Har yilgi mehnat ta’tili har yili, ushbu ta’til berilayotgan ish 
yili tugaguniga qadar berilishi kerak.

Ishlab chiqarish xususiyatiga ega sabablarga ko‘ra joriy yilda 
har yilgi mehnat ta’tilini to‘liq berish imkoni bo‘lmagan alohi-
da hollarda xodimning roziligi bilan ta’tilning o‘n to‘rt kalendar 
kundan ortiq bo‘lgan qismi keyingi ish yiliga ko‘chirilishi mumkin 
bo‘lib, ushbu yil davomida undan foydalanilishi shart.

Darvoqe, har yilgi mehnat ta’tili vaqti uchun xodimga haq 
to‘lash jamoa shartnomasida, ichki hujjatlarda yoxud mehnat 
shartnomasida belgilangan muddatlarda, biroq ta’til boshlan-
guniga qadar oxirgi ish kunidan kechiktirmay amalga oshiriladi.

Xodimlarga ish davrida ularning xohishiga ko‘ra har yilgi 
mehnat ta’tili uchun ta’tilning ushbu Kodeksning 217-mod-
dasida belgilangan eng kam davomiyligidan tashqari pulli 
kompensatsiya to‘lanishi mumkin.

Ma’mur JUMANOV,
Urgut tumani adliya bo‘limi yuridik xizmat ko‘rsatish 

markazi boshlig‘i, 2-darajali yurist.

QAY TARTIBDA HISOBLANMOQDA?

O‘RMON XO‘JALIKLARIDAGI 
QONUNBUZARLIKLAR FOSH ETILDI 

Gidlar – mamlakatning yuzi. Ular esa sayyohlarga tarixiy 
shaxslarimiz haqidagi afsonalarni aytib beryapti

Hindlarning “Xarobadan chiqqan 
millioner” filmida bir syujet bor. 
Film bosh qahramoni  7-8 yosh-
lardagi Jamol Malik Tojmahal 
eshigi oldida tilanchilik qilayot-
ganda unga xorijlik sayyohlar 
duch keladi. Ular guruhdan ajra-
lib qolgani, maqbarani aylanish 
niyatini bildiradi. Vaziyatni fah-
mlab qolgan Jamol imkoniyatni 
qo‘ldan boy bermay, “Tojmahal” 
bo‘ylab ularga yo‘riqchilik qila-
di. O‘zini rosmana gidlardek 
tutib, buyuk obida qurilishining 
sababchisi bo‘lgan Mumtoz Ma-
hal begim haqida gapirayotib, 
shunday deydi:

- U go‘zal ayol edi, afsuski, avtohalo-
katda vafot etgan. 

- Eshitishimcha u o‘n to‘rtinchi farzan-
dini dunyoga keltirish vaqtida vafot etadi, 
- deydi sayyoh XVI asr haqida gap keta-
yotganiga ishora qilib. 

Jamol o‘zini yo‘qotmay javob beradi:
- Ha, to‘g‘ri aytyapsiz, tug‘ruqxonaga 

ketayotganda avtohalokatga uchraydi...
Film g‘oyasidan kelib chiqib aytish 

mumkinki, bu syujetda Jamol qorin 
to‘yg‘azish uchun pul topish maqsadida 
qilgan topqirligiga urg‘u berilgan va to-
moshabinda yengil kulgi uyg‘otadi. Ammo 
bugun Samarqand obidalarida mamlakat 
imidjini, buyuk ajdodlar xotirasini shubha 
ostida qoldirayotgan, sayyohlarga mus-
tamlaka mafkurasiga xayrixohlik maqsa-
dida to‘qilgan afsona va matallarni aytib 
berayotgan gidlarning qanday vajlari bor? 

BIRGINA INGLIZ TILI BILAN 
CHEKLANIB QOLISHIMIZ 
TO‘G‘RI EMAS
Gidlar ko‘p qirrali kasb egalari. Har 

qanday mamlakatga tashrif buyurgan 
sayyoh ular orqali o‘sha mamlakat haqi-
da taassurotga ega bo‘ladi, baho beradi, 
Afsuski, keyingi paytlarda ziyoratgoh va 
qadamjolarda maxsus ta’lim olmagan, 
tarixdan bexabar gid-yo‘riqchilar faoliyat 
yuritayotgani ko‘pchilikning e’tiroziga 
sabab bo‘lyapti.     

- Respublikamizda asosiy tayanch 
universitet sifatida har yili 20 nafardan 

ortiq mutaxassis tayyor-
layap-

miz, - deydi “Ipak yo‘li”  turizm va 
madaniy meros xalqaro universiteti 
prorektori Jo‘liboy Eltazarov. 
– Turizmda gid-tarjimonlik meh-
monxona, transport xizmati, 
logistika bilan bir xil ahamiyatga 
ega. Mamlakatga kelayotgan 
sayyoh bu yerda eng ko‘p 
tarjimon-yo‘riqchi bilan 
muloqotda bo‘ladi. Afsus-
ki, bizda gid-yo‘riqchilik-
ka o‘qiyotgan talabalar 
faqatgina chet tilini bilsam 
bo‘ldi, degan maqsadni 
oldiga qo‘yadi. Aslida gid-
lar eng avval, mamlakat 
tarixi, millatning urf-odat 
va qadriyatlarini bilishi 
lozim. Shu bois bugun tur-
izm obyektlarida faoliyat yu-
ritayotgan gidlar sayyohlarga 
buyuk ajdodlarimiz to‘g‘risida 
sovet davri mafkurasi ta’sirida 
paydo bo‘lgan, hech bir tarixiy 
asosga ega bo‘lmagan voqealar, 
afsonalarni so‘zlab beradi. Bu 
to‘qima rivoyatlar tariximizga, milliy, 
diniy qadriyatlarimizga to‘g‘ri kelmaydi. 
Oqibatda buyuk bir tarixni ko‘rish istagi-
da kelgan sayyohda yurtimiz haqida 
salbiy taassurot uyg‘otiladi. Bunda faqat 
yosh gid-tarjimonlarni ayblashdan yiroq
man. Buni to‘g‘ri yo‘lga qo‘yish uchun 
avvalo, tariximizni yoshlarga asl holicha 
taqdim qilishimiz, sohani turli yot siyosiy 
mafkuralardan xoli adabiyotlar, qo‘llan-
malar bilan boyitishmiz lozim.  

Shu o‘rinda yana bir narsani ta’kid-
lamoqchiman. Gid-yo‘riqchilarni  tayyor-
lashda birgina ingliz tili bilan cheklanib 
qolishimiz to‘g‘ri emas. Islom dunyosi
ning yirik davlatlari, xususan, Indoneziya, 
Malayziya va arab mamlakatlari xalqlari 
tillarini ham o‘rgatishni yo‘lga qo‘ysak, 
maqsadga muvofiq bo‘lardi. Sababi, biz-
da turizm tarmog‘ida ziyorat turizmining 
hissasi katta. Har qanday kishiga o‘z ona 

tilida gapirsangiz, sizga xayri
xohligi ortadi, bir kelgan 

joyiga yana keladi. 
Mehmondo‘stlik

ni faqat-
gina 

milliy taomlar bilan bog‘lamasdan, mil-
latning ma’naviy, mafkuraviy tomonlarini 
ham ko‘rsatishimiz kerak.  

ILMSIZ KISHILAR TO‘QIMA 
AFSONALARGA URG‘U BERADI
Musulmon dunyosining e’tibor marka-

zida bo‘lgan yurtimizdagi ulug‘ qadam-
jolarga ziyoratga kelgan kishi tabiiyki, 
buyuk ajdodlarimiz haqida ko‘proq 
ma’lumot olishni istaydi. Ammo bu yerda 
xizmat ko‘rsatayotgan yo‘riqchilar be-
rayotgan ma’lumotlar ularni nafaqat qo-
niqtirmayapti, balki ko‘pincha e’tirozlariga 
ham sabab bo‘lyapti. Masalan, hadis 
ilmining sultoni Imom Buxoriy haqida 
uning bolaligida ko‘zi ojiz bo‘lgani, onasi 
farzandining ilm olishi uchun Haj safari-
ga chiqqani haqidagi ma’lumotlar o‘ttiz 
yildirki, ziyoratchilarga yod bo‘lib ketdi. 
Vaholanki, bir necha yildan buyon bu 
yerda butun boshli ilmiy-tadqiqot markazi 
faoliyat yurityapti. Markazda allomaning 
hayoti, faoliyati haqida minglab ilmiy tad-
qiqotlar qilindi, bir nechta kitoblar chop 

etildi.  
- Afsuski, haligacha sayyohlarga 
yo‘riqchilik qilayotgan gidlar bu 

kitoblardan unumli foydalan
mayapti, - deydi Imom 

Buxoriy ilmiy-tadqiqot 
markazining ziyorat 

turizmini rivoj
lantirish ilmiy 

bo‘limi bosh-
lig‘i Barot 

Amonov. 
– Mus-

taqil-
lik-

ka 

erishgan davrlarda ma’lumotlar yetarli 
bo‘lmagan, borlari ham tartibga solinma-

gan edi. Ammo bugun ishonchli man-
balar, qo‘llanmalar juda ko‘p. 

O‘tgan yuz yillik mustamlaka 
davrida allomalarimiz haqida turli 
bo‘htonlar to‘qilgan. Afsuski, 
hali-hanuz ayrim gid-tarjimon-
lar ana shunday asosi yo‘q, 
haqiqatga to‘g‘ri kelmaydigan 
ma’lumotlarni gapirib yurib-
di. Ayrim majmualarda turli 
sohalarda ishlab, nafaqaga 
chiqqach, bu yerga ishga 
joylashib, o‘zini dinshunos 
ko‘rsatayotganlar ko‘p 
uchraydi. Ayni shunday ilmsiz 
kishilar to‘qima afsonalarga 
ko‘p urg‘u beradi. Ulug‘ ajdod-
larimizning buyukligini bildirish 

uchun ular haqiqatda qilgan 
ishlarini, xizmatlarini aytishning 

o‘zi kifoya. Ular biz to‘qiyotgan 
yolg‘onlarga muhtoj emas. Na-

faqat Imom Buxoriy, sohibqiron Amir 
Temurni ham faqat buyuk sarkarda yoki 

amirgina emas, uning yoshligi, bu dara-
jaga yetishidagi hayoti to‘liq ilmiy asosda 
yetkazib berilishi kerak. Sohibqironning 
o‘n yoshida Qur’onni yod olgani, ona 
tomondan bobosi Tegina xotunning otasi 
buxorolik Ubaydulloh Buxoriyning buyuk 
islom faqihi bo‘lgani sarkarda haqidagi 
tadqiqotlarda e’tibordan chetda qoladi. 
Ulug‘ sarkarda g‘alabalarining manbai 
nimada ekanini anglash, shunchaki ba
yonchilikdan qutulish lozim. 

Ziyorat turizmini rivojlantirishda allo-
malar hayoti va ilmiy merosini tanishti-
rishda ma’lum bir loyiha asosida yaxlit 
qo‘llanma yaratish bugun oldimizda 
turgan eng muhim vazifalardan biri. 
Shunday manbalarni o‘rganishda arab tili 
mutaxassisi kerak, ayrimlari  arxeologik 
o‘rganishlarni talab qiladi. Shu sababdan 
bu loyiha kompleks yondashuvni taqozo 
etadi. Ummon sultonligida bo‘lganimizda 
ularda arxiv va hujjjatlarni saqlash depar-
tamenti borligi e’tiborimizni tortdi. Hatto 
og‘izdan-og‘izga o‘tib kelayotgan ma’lu-
motlarni yoshi ulug‘ ilmli kishilar tilidan 
yozib olib, ilmiy asosda saralab, video 
shaklida saqlab qo‘yishgan. Bizda ham 
shunday tajriba qo‘llansa, yaxlit va bir xil 
manba, qo‘llanma yaratiladi. Gid-tarji-
monlar ana shu manba asosida gapirsa, 
afsonalarga o‘rin qolmaydi. Ayrim qa-
damjolarda gid-tarjimon sayyohlarning 
e’tiborini tortish uchun shunchalik xurofot 
va bid’atlarni gapiradiki, undan ko‘ra jim 
tursa, deysiz. Matalchi bo‘lmaslik ke
rak, bu o‘z ustimizdan kulishdan boshqa 
narsa emas. Mutaxassis-tadqiqotchilar
ning ma’lumotlari asosida har bir obyekt 
bo‘yicha, hech bo‘lmaganda, bir taboqlik 
risola tayyorlanishi lozim. Undan-bun-
dan eshitgan, ijtimoiy tarmoqdan olgan 
ma’lumotlar bilan ziyoratchilarni jalb 
qilib bo‘lmaydi. Imom Buxoriy haqida bir 
nechta kitoblar chop qilindi. Xususan, 
“Imom Buxoriy izidan” kitobini o‘qi-
gan kishi bunday yolg‘onlardan tiyiladi. 
O‘zi uchun ham ko‘p ma’lumotlarga 
ega bo‘ladi. Buning uchun faqat xohish 
bo‘lsa, bas.  

BIBIXONIM MAJMUASIDA 
GIDLAR SAYYOHLARGA 
“TUXUM VOQEASI”NI 
SO‘ZLAB BERYAPTI   
Yaqinda o‘lkashunoslik 

muzeyida bo‘lib o‘tgan ikki kun-
lik seminarda Madaniy meros 
agentligi rahbari o‘rinbosari 
Tursunali Qo‘ziyev Bosh 
vazir hamrohligida Bibixo
nim majmuasida bo‘lgani-
da bu yerda faoliyat olib 
borayotgan yo‘riqchilar 
sayyohlarga berayotgan 
ma’lumotlari bir-biriga 
zid ekanligining guvohi 
bo‘lgani haqida ta’kid-
ladi. Achinarlisi, ayrim 
yo‘riqchilar xorijlik 
sayyohlarga Bibixo
nim haqida qasddan 
to‘qilgan afsona - 
“tuxum voqeasi”ni 
aytib beryapti, dedi u.   

- Shu kungacha 
hatto Amir Temurn-
ing qiyofasi xususida 

sayyohlarga berayotgan ma’lumotlarda 
chalkashliklar uchrayapti, - deydi Sa-
marqand davlat muzey - qo‘riqxonasi 
tarix bo‘limi mudiri, gid-ekskurso-
vod To‘lqin Bo‘riyev. – Sharafiddin Ali 
Yazdiyning “Zafarnoma” asarida Amir 
Temurning qiyofasi haqidagi ma’lumotlar 
asosida O‘zbekiston Xalq rassomi Ma-
lik Nabiyevning chizgan surati rasman 
qabul qilingan bo‘lsa-da, bugungi kunda 
ham ayrim gidlar sayyohlarga rus ras-
somi Gerasimov tiklagan qiyofa asosida 
tushuncha beradi. Bu ko‘pincha o‘sha 
yerda Gerasimov varianti asosida chizil-
gan suratlarni sotayotgan do‘kon egalar-
ining manfaatini ifodalaydi. Oqibatda xo-
rijlik sayyohlar, hatto qo‘shni mamlakatlar 
tarixchilari ham shunga asosan ish olib 
boradi. Yaqinda “O‘tror-Samarqand: 
madaniyatlarning umumiy jihatlari” nomli 
ko‘rgazmada qozog‘istonlik hamkasblari
miz Gerasimovning variantini olib keldi. 
Biz bu noto‘g‘ri ekanligini ularga tushun-
tirib, suratni  ko‘rgazmadan olib qo‘ydik.  

Ko‘ksaroyda Amir Temur taxti osti-
da turgan tosh, unda to‘rt barmoqning 
3 bo‘g‘ini sig‘adigan chuqur bor. Tarixiy 
ma’lumotlarga ko‘ra, temuriy, shayboniy 
amirlar taxtga o‘tirganda har bir o‘zbek 
urug‘i oqsoqoli amirni oq kigizda ko‘tarib, 
taxt ustiga o‘tqazgan. Har bir sardor o‘sha 
chuqurchaga bittadan oltin tanga tashlagan 
va bu tangalar marosimdan so‘ng xalqqa 
tarqatilgan. Yaqinda sayyohlar guruhi ush-
bu chuqurcha haqida savol berganida bir 
yosh yo‘riqchi hech ikkilanmasdan “Amir 
Temurning oyog‘i cho‘loq bo‘lgani uchun 
shu yerdan ushlab, tik turishda foydalan-
gan”, deya o‘z taxminini aytdi. Buni ilmsiz-
lik, mas’uliyatsizlik bilan birga farosatsizlik-
ka yo‘yish ham mumkin.  

Xo‘sh, tarixdan bexabar, bilimi sayoz 
bunday yo‘riqchilar sohaga qanday 
kirib kelyapti, degan savol tug‘iladi. 
Ko‘pincha, xususiy turizm firmalari bu 
ishda “jonbozlik” ko‘rsatyapti. Masa
lan, ba’zida ular sayyohlar guruhiga 
tajribali gidlarni yollaydi-da, o‘zlaridan 
biror kishini suratchi yoki haydovchiga 
yordamchi sifatida qo‘shib qo‘yadi. Ana 
shunday kishilar bir nechta guruhlarda 
ishtirok etib, uzuq-yuluq ma’lumotlarni 
o‘zlashtirib oladi. Ko‘p o‘tmay, firma 
ularni mahalliy ziyoratchilar uchun gid 
sifatida ishlataveradi. Biroz tajriba ort-
tirgandan so‘ng xorijiy sayyohlarga ham 
shunday gidlarni  taklif qiladi. 

Albatta, sohada tadqiqotlar to‘xtab 
qolgani yo‘q, ammo ular bundan bexa
bar, faqat og‘zaki ma’lumotlar bilan 
kifoyalanadi. Yosh gidlarga ishonchli 
manbaa sifatida Amriddin Berdimuro-
dovning “Samarqand tarixidan tomchilar” 
kitobini tavsiya qilgan bo‘lardim.  

CHORA-TADBIRLAR BELGILANGAN, 
AMALIY ISHLAR BOSHLANMAGAN
Mamlakatning turizm darvozasi bo‘lgan 

Samarqandda bu yo‘nalishda keng 
ko‘lamli ishlar amalga oshirildi. Ammo hali 
o‘z mutaxassisligida to‘liqroq ma’lumotga 
ega bo‘lmagan ayrim yoshlarning gid-
ekskursovodlikni pul topishning oson yo‘li 
deb bilayotgani sohadagi yutuqlarga soya 
soladi. 

- Bunday holatlarning oldini olish maq-
sadida boshqarmamiz tomonidan faoliyat 
olib borayotgan gid-ekskursovodlarga bir 
necha marta tushuntirish ishlari olib bo-
rildi, - deydi viloyat turizm boshqarma
sining turizm salohiyatini targ‘ib qilish, 
xorijiy turistlarni jalb qilish va ichki 
turizmni rivojlantirish bo‘limi bosh mu-
taxassisi Nodira Boltaboyeva. - Endi-
likda gidlarning sayyohlarga berayotgan 
ma’lumotlarini o‘rganish, kamchiliklari 
ustida ishlash hamda qasddan noto‘g‘ri 
ma’lumot ulashayotgan gidlarga chora 
ko‘rish bo‘yicha normativ-huquqiy hujjat 
qabul qilish rejalashtirilgan. 

Bugungi kunda yo‘riqchilarga beri
layotgan sertifikatning muddati 3 yilgacha 
amal qiladi. Bu muddat ularning ni
shonlarida ko‘rsatilgan bo‘ladi. Nazoratga 
olingan muddati 3 yildan o‘tgan bo‘lsa, 
gidlik faoliyati bilan shug‘ullana olmay-
di. Hozirda madaniy meros obyektlarida 
shtat asosida ishlaydigan professional 
gidlarimiz bor, bundan tashqari, 5-6 ta 
tillarda audiogidlar mavjud. 

Gidlar – mamlakatning yuzi. Ular bu-
gun sayyohlarga berayotgan ma’lumot 
erta-indin xorijda amalga oshirilayotgan 
tadqiqotlardan o‘rin olishi, bu orqa-
li ularning mamlakatimiz, uning tarixi, 
buyuk ajdodlarimiz haqidagi tasavvur-
lari shu asosda shakllanishi mumkin.  
Boshqarma mutaxassisining uzuq-yuluq 
ma’lumotlaridan ko‘rinadiki, bu kam-
chiliklarning oldini olish bo‘yicha cho-
ra-tadbir belgilangan-u, ammo amaliy 
ishlar boshlanmagan.

Sulaymon MARDIYEV,
“Zarafshon” muxbiri.

MUMTOZ MAHAL BEGIM 
AVTOHALOKATDA VAFOT ETGAN(MI?) 

BOBOMNING 
CHOVGUNI

Oshxonamiz yonida bobom bilan momomning eski uyi bor - 
pastakkina, loysuvoq, oqlanmagan. Bu uychaning qandaydir 
iliqligi borki, barchamiz o‘sha yoqqa chopamiz. O‘zimiz turadi-
gan uyni dadam zamonaviy uslubda ta’mirlatgan. Shifti ba
land, devorlari oppoq, eshiklari jigarrang. Yozda chang, qishda 
sovuq kirmasmish. Chiroylilikka chiroyli-yu, nimagadir maza 
qilib choy icholmaysiz. Oyim uyga mehmon chaqirishni yaxshi 
ko‘radi. Mening esa bobomning eski, pastakkina uyiga borgim 
kelaveradi.

Ertalab turishim bilan bobomning oldiga yuguraman. Hali bahor, 
kunlar isib ketmagan. Bobomning uyiga kirishim bilan pechka ustida 
turgan yarmi qorayib ketgan chovgunni ko‘raman.

- Kel, toychog‘im, - bobom kemshik tishini ko‘rsatib kuladi. Asta 
borib, bobomning pinjiga kiraman. Birozdan keyin uyqusirab, mendan 
ikki yosh kichik ukam Omon kirib keladi. Uning ham joyi bor - kela-
di-yu, darrov borib momomning tizzasiga boshini qo‘yib, yotib oladi.

Men kichkinagina xontaxtadan bitta parvarda olaman-da, choyga 
botirib, shimiyman. Omon esa momom olib bergan parvardadan “qars” 
etib tishlaydi-da, ko‘zlarini yumadi. U shu holatda chala qolgan uy-

qusini davom ettiradi. Bu orada pechka ustida turgan chovgun 
shaqillab qaynay boshlaydi.

Qora o‘choqda yoki pechkada qay-
nagan choyning elektr choynakda 

qaynaganidan farqi bo‘ladi. 
Tog‘da bodomning qurigan 

shoxlarini yoqib choy 
qaynating, keyin 

bilasiz, choyning 
ta’mini.

Xullas, 
momom 

pech-
kadagi 

chov-
gun-
ni 

olib, 
choy 
damlaydi. 
Shuni kutib 
turganday ol
dinma-ketin dadam 
bilan oyim kirib keli-
shadi. Momom pechka
ning ustiga uch-to‘rtta non 
bo‘lagini qo‘yib, isitadi. Sovuq 
non pechkaning ustida shunday 
mazali bo‘ladiki uni yumshoqqina 
parvarda bilan yesangiz, oh,oh..! Oyim 
qo‘lidagi kichkina ukamga ham mo-
momning issiqqina nonidan olib beradi. 
U ko‘zlarini jovdiratib, nonni og‘izchasiga 
olib boradi-da, shimiydi.  Men dadamga savol 
beraman:

-  Dada, nega bobomlarning choyi shirin?
Bobom bilan dadam ko‘z urishtirib, kulishadi. 

Keyin menga qarab, “shuni ham bilmaysanmi?” de-
ganday tushuntiradi:

- Bobongning chovgunida novvot bo‘lsa kerak.
Men ko‘z qirim bilan pechka ustidagi yarmi qora 

chovgunga qarayman. Borib, ichiga qaragim keladi. Rost-
dan ham novvoti bormikan? Bobom bilan dadam mening 
holatimni ko‘rib, o‘zlaricha maza qilib kulishadi. Dadam tez-
tez choyini ichib, bobomdan ruxsat so‘raydi:

- Ota, duo qiling. Men ishga borishim kerak.
Bobom qo‘llarini ochib, dadamga duo beradi:
-  Ilohi omin, yo‘ling bexatar bo‘lsin, bolam! Yaxshi borib kel. 

Ishingning barakasini bersin. Olgin-u, oldirmagin!
Dadam o‘rnidan turayotib, menga qaraydi:
-  Darsingga kechikmagin-a, o‘n minut qoldi.
Men bobomning pinjiga tiqilaman, bo‘ynidan quchoqlab, hidlay-

man. Hech turgim kelmaydi. Bobom soqoli bilan bo‘ynimni qitiqlaydi:
-  Turaqol, toychoq. Darsingga bormasang, ustozing meni urishadi.
Men hayron qolaman. Axir muallimimiz bobomdan kichkina-ku?! 

Qanday qilib bobomni urishadi? Hech turgim kelmaydi. Tortishuvga 
momom aralashadi:

-  Muallimga o‘z vaqtida borib kelish kerak. Bo‘lmasa, savodsiz 
bo‘lib qolasan.

Dadam ishga ketadi, oyim ukamni uxlatgani narigi uyimizga jo‘nay-
di. Men bo‘ynidan arqon bilan sudragan buzoqday zo‘rg‘a o‘rnimdan 
turaman. Momomning tizzasida pishillab uxlayotgan Omon ukamga 
havas bilan qaragancha sumkamni olib, ko‘chaga chiqaman. 

Boborahmat MUHAMMADIYEV,
Nurobod tumani Tim qishlog‘i.

DA’VOLAR BO‘LSA...
Samarqand shahrida xususiy amaliyot bi-

lan shug‘ullanuvchi notarius Xodjayev Farrux 
Farxodovich notarial idorasida marhum Ochilov 
Muinga (2021-yil 4-avgustda vafot etgan) te-
gishli mol-mulk uchun meros ishi ochilmoqda. 
Shu munosabat bilan merosxo‘rlarning Xodjayev 
Farrux Farxodovich notarial idorasiga murojaat 
etishlarini so‘raymiz.

Manzil: Samarqand shahri Chuqur yo‘l 
ko‘chasi, 9-“B” uy.

* * *
Samarqand shahrida xususiy amaliyot bilan 

shug‘ullanuvchi notarius Rahimova Komila Fax-
riyevna notarial idorasida marhum Turabov Amin 
Muhammadiyevichga (2016-yil 27-iyulda vafot 
etgan) tegishli mol-mulk uchun meros ishi ochil
moqda. Shu munosabat bilan merosxo‘rlarning 
Rahimova Komila Faxriyevna notarial idorasiga 
murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 51-uy. 

* * *
Samarqand shahrida xususiy amaliyot bi-

lan shug‘ullanuvchi notarius Ismoilova Shah-
lo Bahrilloyevna notarial idorasida marhum 
Saltanova Tamara Sergeyevnaga (2022-yil 
18-iyunda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Ismoilova Shahlo Bahrillo-

yevna notarial idorasiga murojaat etishlarini 
so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Samarqand shahrida xususiy amaliyot bi-

lan shug‘ullanuvchi notarius Ismoilova Shahlo 
Bahrilloyevna notarial idorasida marhum Uruno
va Tadjiga (2013-yil 1-sentabrda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Ismoilova 
Shahlo Bahrilloyevna notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Samarqand shahrida xususiy amaliyot bilan 

shug‘ullanuvchi notarius Xodjayev Farrux Far
xodovich notarial idorasida marhum Mirzayarova 
Xursanga (2021-yil 9-iyulda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Xodjayev 
Farrux Farxodovich notarial idorasiga murojaat 
etishlarini so‘raymiz.

Manzil: Samarqand shahri Chuqur yo‘l 
ko‘chasi, 9-“B” uy.

* * *
Samarqand shahrida xususiy amaliyot bi-

lan shug‘ullanuvchi notarius Rahimova Komila 
Faxriyevna notarial idorasida marhum Zoxidov 

Umarkulga (2006-yil 26-fevralda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Rahimova 
Komila Faxriyevna notarial idorasiga murojaat 
etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 51-uy. 

* * *
Jomboy tumanida xususiy amaliyot bilan 

shug‘ullanuvchi notarius Mamatqulov Otabek 
Bolbekovich notarial idorasida marhum Ax-
monov Muxtor Usarovichga (2022-yil 3-fev
ralda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Mamatqulov Otabek Bolbe-
kovich notarial idorasiga murojaat etishlarini 
so‘raymiz.

Manzil: Jomboy tumani Saroy ko‘chasi, 
15-uy.

* * *
Payariq tumanida xususiy amaliyot bilan 

shug‘ullanuvchi notarius Muhammadiyev Farhod 
Jo‘raqulovich notarial idorasida marhum Daviro-
va Anorxolga (2023-yil 16-martda vafot etgan) 
tegishli mol-mulk uchun meros ishi  ochilgan. 
Shu munosabat bilan merosxo‘rlarning Muham-
madiyev Farhod Jo‘raqulovich notarial idorasiga 
murojaat etishlarini so‘raymiz.

Manzil: Payariq tumani Chelak shaharcha-
si, Istiqlol ko‘chasi, 73-uy.

Beshafqat o‘lim 
tajribali shifokor, mo-
hir jarroh Sadriddin 
Kamolovni oramizdan 
olib ketdi.

S . K a m o l o v 
1946-yilda Samar
qand shahrida tug‘il-
gan. Ilmga chanqoq
ligi, shifokorlikka 
qiziqishi tufayli shu 
kasbni tanlab, Sa-
marqand meditsina 
inst i tut ida o‘qidi 
1970-yilda institutni 
tugatgach, Jizzax viloyatida in-
ternaturani o‘tadi. So‘ngra 
1971-1974-yillarda Samarqandda-
gi onkologik xastaliklarni davolash 
shifoxonasida ishladi. 

Keyinroq, ya'ni 1974-1982-yil-
larda Samarqand shahar shifoxo-
nasi jarrohlik bo‘limi mudiri sifatida 
samarali mehnat qildi. Qo‘li yengil, 
tajribali shifokor sifatida el ichra 
hurmat qozondi, o‘nlab yoshlarga 

kasb sirlarini o‘rgatdi. 
Shuning uchun Sad
riddin Kamolovichni 
Samarqand medit-
sina instituti 2-klini-
kasi jarrohlik bo‘limi 
boshlig‘i lavozimiga 
taklif etishdi.  Ustoz 
ushbu shifo maskani-
da o‘n yildan ortiq 
vaqt fidoyilik bilan 
ishladi. 2000-yildan 
esa kasb sirlarini 
yoshlarga o‘rgatish 
niyatida Samarqand 

davlat tibbiyot universiteti jarrohlik 
kafedrasi dotsenti sifatida faoliyat 
yuritdi. 

Ustoz qayerda ishlamasin, vazi-
fasiga sadoqat bilan mehnat qildi, 
shogirdlarining kamoliga munosib 
hissa qo‘shdi. 

S.Kamolovning xotirasi uning 
hamkasblari va shogirdlari qalbida 
abadiy saqlanadi. 

BIR GURUH SHOGIRDLARI.

Sadriddin KAMOLOV

Karotinoidlar meva va 
sabzavotlarga sariq-push-
ti,  ba’zan qizil rang beru-
vchi bo‘yoq moddalari 
hisoblanadi. Meva-sab
zavotlar tarkibida eng 
ko‘p uchraydigan karoti-
noidlarga karotin, likopin, 
ksantofillar kiradi. Shu-
lardan pomidor tarkibi-
da  asosan karotin va 
likopin uchraydi. Yaxshi 
pishib yetilgan pomidorn-
ing 100 gramida o‘rtacha 
0,6-0,7 milligramm karotin, 
4,5-5,5 milligramm likopin bor. 
Pomidorning qizil rangi uning tarkibida liko
pin pigmenti borligidan dalolat beradi. Likopin 
inson organizmida karotin singari A vitaminiga 
aylanmasa-da, muhim funksional ahamiyatga 
ega. Likopinning eng muhim xususiyatlaridan 
biri uning yuqori darajada antioksidantligidir. 
Likopinning ana shu xususiyati inson orga-
nizmidagi hujayralar qarishining oldini oladi va 

yurak qon-tomir kasalliklarining rivojlanishiga  
qarshi ta’sir ko‘rsatadi. 

XXI asrning boshlarida Garvard universiteti 
olimlari erkaklarda o‘tkazilgan 
tadqiqotlar natijalari asosida 

likopin prostata saratoni 
kasalligini sezilarli daraja-
da kamaytirishini aniqladi.

Katta yoshdagi odam-
lar organizmi uchun 
likopinning bir kunlik 

me’yori 5 milligramdan 
10 milligramgacha bo‘ladi. 

Yosh bolalar uchun 3 milligramm 
qilib belgilangan. Agar kishi kuniga 150-

180 gramm yaxshi pishib yetilgan qizil yoki 
pushti-qizil pomidor iste’mol qilsa, organizm 
talab qiladigan kunlik me’yorning 80-90 foizini 
qondirgan hisoblanadi.

R.NORMAXMATOV,
Samarqand iqtisodiyot va servis 

instituti professori,
A.G‘AFUROV,

katta o‘qituvchi.

Biz organik, ya’ni tirik tabiatda uchraydigan 
moddalar bilan anorganik, ya’ni tirik bo‘lmagan 
minerallar, tuzlar, qazilma rudalarda uchray-
digan nomoddalarni farqlay olamizmi?

Bu nima uchun kerak, degan savol tug‘ilishi mumkin.
Agar bu insonlar sog‘lig‘i uchun hayot va mamot 

masalasi bo‘lsa-chi?
Masalan, aytaylik, inson organizmida yod yetishma-

sa, bo‘qoq kasalligiga uchraydi. U odamni davolash 
uchun yong‘oq po‘sti, mag‘zi yoki dengiz o‘tlari (yodga 
boy bo‘lgan), o‘zimizda uchraydigan, tarkibi yodga boy 
bo‘lgan "qo‘ytikan"dan foydalanilsa, ular kimyoviy, ter-
mik ishlovlarsiz qo‘llanilsa, yaxshi natija berishi mumkin. 
Lekin bu davolashda anorganik moddalar, ya’ni turli 
kimyoviy yo‘llar bilan olingan tabletka, preparatlar, 
tuzlar, foydali qazilmalar tarkibida uchraydigan yod 
moddasidan foydalanilsa, ular aks ta’sir qilib, yomon 
natijalarga olib kelishi mumkin.

Chunki ular odam organizmiga kirgandan 
so‘ng erib, singib ketmasdan, organizmdagi 
kichik soch tolasidek ingichka qon kapillyarlari
ga tiqilib qolib, qonning asosiy vazifasi, ya’ni 
tanani oziqlantirish va tomirlarda qolgan foydasiz 
cho‘kindilarni qaytib olib ketib, organizmning 
tozalanishiga to‘sqinlik qiladi. Buning natijasi-
da esa har xil organlar: buyrak, jigar, o‘t qopi 
va har xil bezlarda tosh hosil bo‘lishi, qon bosimi 
ko‘tarilishi, qandli diabet, oyoq va qo‘llarda og‘riq pay-
do bo‘lib, harakatlar cheklanishi kabi kasalliklar kelib 
chiqadi.

Taniqli amerikalik gerontolog olim Pol Bregg inson 
salomatligini saqlash yo‘lida ancha ko‘p tadqiqotlar 
olib borgan, dunyoning turli mamlakatlarida bo‘lgan va 
aholining turmush tarzi, qanday va qaysi moddalarni 
iste’mol qilishi, necha yil yashashi to‘g‘risida ma’lumot-
lar to‘plagan.

Natijada u bundan 100 yillar ilgari tuz va shakarning 
insonga zarari haqida yozib qoldirgan. Chunki bu mod-
dalar anorganik modda, inson tanasiga singib ketmas-
dan, tosh hosil bo‘lishiga, tuz yig‘ilishiga sababchi, deb 
aytgan.

Shuningdek, u ichimlik suvining tarkibi toza bo‘lishi-
ga katta e’tibor qaratgan, xlorli yoki ftorli tozalashlar 
aytgandek natija bermaydi, deb mutaxassislar bu bora-
da yangi bezarar usulni topishiga umid qilgan. Har xil 

ma’danli tuzli suvlarni ichishda ehtiyot bo‘lish kerakligini 
aytgan. Sababi o‘sha ma’danlar anorganik moddalar 
bo‘lsa, ehtiyot bo‘lish yoki ichmaslikni aytgan. U ichish 
uchun eng yaxshi suv, bu distillangan suv deb hisobla
gan, chunki bunday suv organizmni turli chiqindi, tuzlar-
dan tozalaydi, degan. Anorganik moddalar va organik 
moddalar bir xil element sifatida yozilgani bilan, tarkibi 
farq qiladi.

Buni bilmagan yoki e’tibor qilmagan ba’zi tibbiyot 
xodimlari, tabiblar kasallarga anorganik moddalardan 
foydalanishni tavsiya qilishadi.

Bunday xodimlar organizmda har xil organlar-
da tosh va tuz hosil bo‘lishini boshqa sabab-
lardan deb hisoblaydi. Pol Bregg esa asosiy 
sababi tuz va shakar yoki tarkibida tuz va 
shakar bo‘lgan moddalar bo‘lishini yozgan.

Ulug‘ bobomiz Abu Ali ibn Sino ham o‘z 
bemorlarini faqat organik moddalar, ya’ni o‘t 

giyohlar, hayvon, parranda va asalari yordamida 
davolagan.

Shuningdek tabobatda, "Yegan taoming dori bo‘lsin, 
yegan doring taom bo‘lsin", degan oltin qoida bor.

Qishloq xo‘jaligida meva-cheva, sabzavotlarni 
oziqlantirishda ham biologik o‘g‘itlar, go‘ng, daraxtlar 
shoxlari, barglari, o‘simliklar xashagi kabilardan foyda-
lanilsa, ancha foydali bo‘lar edi. Afsuski, ular yo yoqib 
yuboriladi yoki chiqindixonalarga tashlanadi.

Qurbonali HASANOV.

Uning asosiy mehnat faoliyati 
Samarqand iqtisodiyot va servis 
institutida kechdi. Dastlab tillarni 
o‘qitish kafedrasi mudiri lavozimida 
ishladi. So‘ngra institut “Kadrlar 
uchun” (“За кадры”) gazetasi-
ning muharriri vazifasini bajardi. 
2009-2010-yillarda institutda chop 
etib kelinayotgan “Servis” jurnalin-
ing tahririyat a’zosi va muharriri 
sifatida faoliyat ko‘rsatdi. 

N.Namozov 1973-1974-yillarda 
o‘zbek adabiyotining taniqli shoiri 
Hamid Olimjon ijodini o‘rganish 
bo‘yicha ilmiy-tadqiqot olib bordi. 
Toshkent, Moskva va Sankt-Peter-
burg shaharlari arxivlari materiallari 
asosida ma’lumotlar to‘pladi. Bu 
ma’lumotlarni “Sharq yulduzi” jur-
nalida e’lon qilib bordi. 1977-yilda 
O‘zbekiston xalq shoiri Zulfiya
xonim Nasim Namozovichga maktub 
yo‘llab, minnatdorchiligini izhor etdi. 

1979-1984-yillarda O‘zbekiston 
Fanlar akademiyasi Til va adabi
yot instituti tomonidan chop etilgan 
Hamid Olimjonning 10 jildlik aka-
demik nashrini tayyorlashda Zulfi-
ya, S.Azimov, K.Yashin, I.Sultonov, 
M.Qo‘shjonov, S.Erkinovlar qatorida 
N.Namozov ham qatnashgan. 

1980-yilda Nasim Namozovning 
“Adabiyotlar qardoshligi” nomli 
monografiyasi nashr etildi. 1981-yil-
da esa Hamid Olimjon va Lev Tolstoy 
ijodi asosida qilgan ilmiy tadqiqo-
ti natijasida unga filologiya fanlari 
nomzodi ilmiy darajasi berildi. Ke
yinchalik dotsent unvoniga sazovor 
bo‘ldi.

N.Namozov izlanishlari jarayoni-
da ilmiy-publitsistik yo‘nalishdagi 
160 dan ortiq maqolalari “Oktabr”, 
“O‘zbekistonda ijtimoiy fanlar”, 
“Sharq yulduzi”, “Звезда Востока” 
kabi jurnallarda va ilmiy to‘plamlarda 
chop etildi. 

Nasim Namozov yarim asrlik 
faoliyatini ilmiy-pedagogik sohaga 
bag‘ishladi. Mehnat jamoasida o‘zi
ning kamtarligi, mehnatsevarligi bilan 
hurmat-e’tiborga sazovor bo‘ldi. 
Shuningdek, talabalarning sevimli 
ustozi sifatida o‘zidan yaxshi nom 
qoldirdi. Ustozning oxirati obod, ruhi 
shod bo‘lsin.

Leyla XUSAINOVA,
Samarqand iqtisodiyot 

va servis instituti tillarni 
o‘qitish kafedrasi dotsenti.  

Zulfiyadan 
minnatdorlik 
maktubi 
olgan 
tadqiqotchi

"Yegan taoming dori bo‘lsin, 
yegan doring taom bo‘lsin"
yoki organik va anorganik moddalar farqi xususida

Nasim Namozov bolaligidan 
adabiyotga mehr qo‘ydi, 
o‘zbek adiblarining asarlari
ni sevib o‘qidi. Adabiyotga 
bo‘lgan ishtiyoq uning faoliyati-
da ham o‘z aksini topdi.

Pomidor italyancha “Romodoro” so‘zidan olingan bo‘lib, “oltin olma” degan 
ma’noni anglatadi. Pomidor tarkibida o‘rtacha 1,5 foiz atrofida oqsil, 2 foizdan 
ko‘proq kletchatka, 5-6 foiz atrofida uglevodlar mavjudligi hisobga olinsa, bu sab-
zavot yuqori energetik qiymatga ega emas. Lekin pomidor biologik faol moddalar-
ga boy. Pomidorda uchraydigan ana shu biologik faol moddalar turkumiga karo
tinoidlar, vitaminlar va mineral moddalar kiradi. Mana shularning o‘zi pomidorning 
inson uchun juda muhim sabzavot ekanligidan dalolat beradi. Biz esa pomidorning 
karotinoidlar manbai ekanligi va uning inson salomatligini saqlashdagi o‘rni haqida 
ba’zi mulohazalarni keltiramiz. 

"Oltin olma"ning 
foydali xususiyatlari

Ta’lim tizimida o‘z ahamiyatini 
yo‘qotayotgan hozirgi an’anaviy 
ta’lim shaklini yangi pedagogik 
texnologiyalar asosidagi kompyu
terli ta’lim egallamoqda. Shuning 
uchun butun e’tiborni hozirdan 
boshlab yurtimiz kelajagi bo‘lgan 
yosh avlodning kompyuter 
savodxonligini mustahkamlashga 
qaratish zarur.

AKT vositalaridan faqat ta’lim 
vositasi sifatida emas, balki tarbi-
yalanuvchilarning fikrlash doiras-
ini, xotirasini, dunyoqarashini 
rivojlantiradigan didaktik o‘yin vosi-
tasi sifatida foydalanish ham muhim 
ahamiyatga ega.

O‘quv mashg‘ulotlarining AKT 
vositasida tashkil etilishi bolalar
ning bilim olishga qiziqishini ham 
oshiradi, berilgan materiallarni 
o‘zlashtirishini yengillashtiradi, 
ularda mustaqil fikrlash ko‘nik-
malarini shakllantirishga imkon 
yaratadi. Har qanday boladan o‘z 

predmeti doirasida yetarli daraja-
da kompyuter savodxonligiga ega 
bo‘lish va undan oqilona foydala-
nish talab etiladi. Bu esa axborot-
lashgan ta’lim jarayonida o‘ziga 
xos didaktik ahamiyatga ega.

Maktabgacha ta’lim tashkilotlari
da bolalarga ingliz tilini o‘rgatish 
jarayonida multimedia texnologi-
yasi va vositasidan foydalanish 
mashg‘ulotlarning samaradorligi
ni oshirish bilan bir qatorda ular 
xotirasini mustahkamlashda muhim 
ahamiyat kasb etadi. Hozirdanoq 
bolalarimiz yangi multimedia tex-
nologiyasi, kompyuter texnologi-
yalariga moslashib borishlarini 
tashkil etish zarur. Chunki AKT 
– bu maktab yoshigacha bo‘lgan 
bolalarning ingliz tilini o‘rganish sa-
maradorligini yuksaltirishda asosiy 
omil hisoblanadi. 

Rufat ABDUXOLIQOV,
Samarqand davlat chet tillar 

instituti talabasi.

Bog‘chalarda ingliz tilini 
o‘rgatishning oson usuli

Maktabgacha ta’lim tashkilotlarida ilg‘or pedagogik texnologi-
yalar asosida ingliz tili mashg‘ulotlarini olib borish yaxshi 
samara beradi. Zamonaviy axborot texnologiyalari asosi-
da tashkil etilgan mashg‘ulotlarda tarbiyalanuvchilar oddiy 
mashg‘ulotlarga nisbatan faol ishtirok etadi. Shuni hisob-
ga olish kerakki, hozirgi zamon bolalari ilg‘or texnologiyalar 
davrida voyaga yetmoqda. Shuning uchun maktabgacha ta’lim 
tashkilotlarida bolalarga ingliz tilini kompyuter, radio, televizor 
va internet orqali o‘rgatilishi zarur. 

Xotira

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 415 nusxada chop etildi. Buyurtma 558. Hajmi 4 bosma taboq, bichimi A-2

8 Ikki dunyoda ham bitta Samarqand! 2023-yil 17-oktabr, 
seshanba

Mulohaza uchun mavzu “Zarafshon” gazetasining 
110 yilligi oldidan gazeta
miz taxlamlarini varaqlab, 
ushbu dastxatni yana qayta 
o‘qidik. Gazetaning 2002-yil 
17-oktabr sonida bosilgan 
ushbu bitik akademik Botur
xon Valixo‘jayev tomonidan 
yozilgan.
O‘shanda domla 18-oktabr 
- Samarqand shahri kuni 
munosabati bilan tahririyatga 
kelib, “Allomalar yurti: Sa-
marqand - bu Samarqand” 
nomli maqolasi bilan birga 
ushbu tabrik-dastxatini ham 
taqdim etgan ekan. Axborot-kutubxona markazi

mizda axborot-bibliografiya 
xizmati tasarrufiga kiruv-
chi axborot-o‘lkashunoslik 
sektori faoliyat ko‘rsatib 
kelmoqda. Unda o‘lkamiz
ning tarixi, madaniyati va 
arxitekturasiga oid 200 ga 
yaqin adabiyot mavjud. Bu 
adabiyotlar gid-ekskurso-
vodlar, tarix yo‘nalishida 
tahsil oluvchi talabalar, 
tarix fani o‘qituvchilari, 
abituriyentlar va shahrimiz 
o‘tmishiga qiziquvchi har 
qanday kitobxonlar uchun 
mo‘ljallangan.

O‘lkashunoslik kartoteka-
larimiz markazimizning muhim 
bo‘g‘inlaridan biri sanaladi. 
Chunki bunday kartotekalar 
mahalliy o‘zini o‘zi boshqarish 
organlari tizimiga zarur bib-
liografik axborotlarni yetka-
zadi, o‘lka, tuman, shahar, 
qishloq hayotidagi muhim 
voqealar, hokimiyat organlari, 
tadqiqotchilar, tashviqot
chilar, keng ommani o‘lkaga 
bag‘ishlangan yangi hujjatlar 
to‘g‘risidagi axborot bilan 
ta’minlaydi.

Shuningdek, markazning 
axborot-o‘lkashunoslik sektorida 
o‘lkamizda faoliyat yuritgan va 
yuritayotgan mashhur shaxslar 
hayoti va ijodiga bag‘ishlan-
gan bibliografik qo‘llanmalar, 
ko‘rsatkichlar ham tayyorlan
moqda.

Dinora XURSANOVA,
A.Pushkin nomidagi viloyat 
axborot-kutubxona markazi 

axborot-bibliografiya xizmati 
bosh bibliografi.

Savolni bejiz bunday qo‘ymadim. Chunki 
ota-onaning farzandi, farzandlarning esa 
ota-onalari bilan maslahatlashmay ish qilish 
holati ko‘p uchramoqda. Yomoni, bu ba’zan 
oilaviy kelishmovchiliklarga sabab bo‘lyapti.

Ayniqsa, ota o‘g‘lining, ona qizining maslahatsiz ish 
qilishidan norozi bo‘lgan holatlar ko‘p. Xo‘sh, o‘zaro 
bunday munosabatda kim aybdor – ota-onami yoki 
farzandlar?

Bahs tug‘dirishi mumkin bo‘lgan bu savolga men 
ayb ko‘proq ota-onada degan bo‘lardim.  Nega? Chun-
ki bola tarbiyaning asosiy qismini uyida, oilada oladi.

Bugun maslahatlashmagani uchun farzandidan xafa 
bo‘lgan ota-ona bolasi yosh bo‘lganida unga har bir ishni 
maslahatlashib qilish kerakligini o‘rgatganmi? Yo‘q. Ak-
sincha, farzandi go‘daklik chog‘idan otasi yoki onasi har 
qanday ishni hech kim bilan maslahatlashmay qilganini  
ko‘rib ulg‘aygan va endi u yoshligida kattalardan o‘rgan-
gan ishni takrorlayapti.

Agar ota-ona ba’zi ishlarda farzandi fikri bilan 
qiziqsa, bu foydadan xoli bo‘lmaganiga vaqt o‘tib 
amin bo‘ladi. Masalan, hovlida yashaydigan oilada ota 
erta bahorda yerni ekinga tayyorlashdan oldin o‘g‘lini 
chaqirib, “Nima deysan, ekin ekishni boshlaymizmi?”, 
deb fikrini so‘rasa, bola ko‘ngliga dadam men bilan 
maslahatlashyapti degan fikr keladi. Kun ochiq vaqtda 
yer ag‘darib, jo‘yak olib, ekin ekilmasa, erta yomg‘ir 
yog‘sa, bu ishni qilish bir haftaga kechikishi mumkinli-
gi, bu esa  hosil yetilishi bir oyga ortga surilishiga olib 
kelishi tushuntirilsa, bola bu borada ham uquvli bo‘ladi, 
ham otam men bilan qiladigan ishini maslahatlashyapti, 
deb g‘ururlanadi.

Ona ham qizlari bilan maslahatlashgandek ular 
qilishi kerak  bo‘lgan ishlarni o‘rgatib borsa, qizlarida 
biror ishni qilishdan oldin maslahatlashish kerak degan 
tushuncha shakllanadi va bu ko‘nikma ularning kelgusi 
hayotlarida muhim qarorlar qabul qilishda qo‘l keladi.

Hatto buyuk sarkarda Amir Temur ham har bir yurishi-
ni kengash muhokamasidan o‘tkazgani haqida tuzuklarida 
keltirib o‘tgan. Oilada narsa sotib olish bo‘ladimi yoki biror 
tadbir o‘tkazish, bu balki oilaviy dam olishni tashkillashti-
rish bo‘lar, umuman, butun oilaga taalluqli biror bir qaror 
qabul qilishda, agar bunda bolalar ishtiroki o‘rinli bo‘lsa, 
ular fikrini so‘rash orqali miyasiga kelgusida har qanday 
ishni oldin maslahatlashib, keyin qilish kerak ekan degan 
tushuncha paydo bo‘ladi. Unga  amal qilishni o‘rgan-
gan farzandlar esa hayot yo‘llarida duch kelishi mumkin 
bo‘lgan muammolarni qiynalmay yengib o‘tadi.

Balki sizda boshqa fikr, takliflar bordir. Bu borada 
mulohaza yuriting, yozing, munozaraga kirishaylik.

Xurshid NURULLAYEV.

Xo‘sh, bugun bu imkoniyatlardan odamlar qay darajada 
foydalanyapti? Ular o‘z salomatligi uchun qayg‘uryaptimi? 
Kechki ovqatdan keyin piyoda yurish, erta tongda badan-
tarbiya mashg‘ulotlari bilan shug‘ullanish inson salomatligi 
uchun foydali ekanligini anglab yetyaptimi? Ana shu savol-
larga javob izlab, Samarqand shahridagi ayrim sport may-
donchalari, ko‘cha va xiyobonlarda bo‘ldik.

- Har kuni kechki ovqatdan keyin piyoda yuraman, 
“Workout” maydonchalarida mashq qilaman, - deydi 
O‘zbekistonda xizmat ko‘rsatgan jurnalist Farmon Toshev. 
– Sport salomatlik garovi ekanligi haqida ko‘p gapiriladi. 
Buyuk yozuvchilar, shoirlar, san’atkorlar sport bilan shug‘ul-
langan yoki aksincha, taniqli sportchilar san’at va adabiyot-
ga oshno bo‘lgan. Bejizgamas, ular mohiyatni anglab yet-
gan. Odamlarni sportga jalb etish uchun butun jamoatchilik 
birlashishi kerak. To‘g‘ri, bugun ko‘p qavatli uylar atrofida 
sport maydonchalari bunyod etilyapti, ammo shuni ham 
alohida ta’kidlash kerakki, ayrim tadbirkorlar avval mavjud 
bo‘lgan bolalar o‘yingohlari va sport maydonchalari o‘rni-
da ko‘p qavatli uylar qurdi. Haliyam birozgina bo‘sh joyni 
ko‘rsa, uy qurishga qiziqayotganlar topiladi. Ular uy yoki 
restoran o‘rniga sport majmualari barpo etsa, millat salo-
matligining mustahkamlanishiga hissa qo‘shgan bo‘lardi. 

Erta tongda Samarqand shahridagi Alisher Navoiy no-
midagi markaziy istirohat bog‘i va bog‘ hududida bunyod 

etilgan “Workout” maydonchasida bo‘ldik. 
- Har kuni ertalab kursdoshlarim bilan Universitet 

xiyoboni va istirohat bog‘i bo‘ylab yuguramiz, - deydi 
Samarqand davlat universiteti talabasi Toshtemir Abdu-
rahmonov. – Bog‘da tashkil etilgan sport maydonchasida 
badantarbiya mashqlarini bajaramiz. Tengdoshlarimniyam 
taklif qilaman.

Bu yerda ertalabki badantarbiya mashg‘ulotlari bilan 
shug‘ullanayotganlarning aksariyati katta yoshlilar.  

- Har kuni tongda 2 soat davomida yurib, yugurib, 7 
kilometr masofani bosib o‘taman, - deydi faxriy sportchi 
Karim Eshniyozov. – Sport maydonchasida shug‘ullanaman. 
Bu yerda tanishlarimni uchrataman. Bir-birimizga xayrli tong 
tilab, kunni yaxshi kayfiyat bilan boshlaymiz. 

- Yoshim 67 da, - deydi Panjob mahallasida yashov-
chi mehnat faxriysi Mamarizo Toyirov. – 10 yildan beri har 
tongda qo‘shnilarim bilan istirohat bog‘ida piyoda yuramiz. 
Shuning uchun bo‘lsa kerak, o‘zimizni doim tetik his qila-
miz.

Ana shunday nuroniylardan, shijoatli sportsevar yosh-
lardan o‘rnak olib, kechki va ertalabki badantarbiya 
mashg‘ulotlari bilan shug‘ullanishni an’anaga aylantirsak, 
ham jismonan, ham ruhan tetik bo‘lishimiz shubhasiz.

To‘lqin SIDDIQOV,
Baxtiyor MUSTANOV (surat).

Dunyo uxlar beshikdayo allayo,
Toychoq kishnar eshikdayo allayo,
Bir dunyocha hikmat bor-a, allayo,
Enang aytgan qo‘shiqdayo, allayo.

Qo‘li bovli, polvon bolam, allayo,
Orzulari alvon bolam, allayo.

Tomiringda Temur bobong qoni bor,
Shiddatingda yuz yigit imkoni bor.
Shul shohona taxtda bir uyg‘onay deb,
Har yigitning yurakda armoni bor.

Ohu quvgan yo‘lbars bolam, allayo,
Orom olgin bir pas, bolam, allayo.

Bibixonim alla aytgan beshikdir,
Shahzodalar manglay urgan eshikdir.
Kindik qoning to‘kilgan yurt nomiga,
Jumla jahon mahliyodir, oshiqdir.

Beshik bolam, bek bo‘larsan, allayo,
Yoki Ulug‘bek bo‘larsan, allayo.

Zar to‘nchalar tikay, jonim, allayo,
Gul,  rayhonlar ekay, jonim, allayo,
Nur, ziyolar balqigan peshonangdan,
Cho‘chib ketma, o‘pay, jonim, allayo.

Nur jahonim, Samarqandim, allayo,
Arslon bolam, asal qandim, allayo.

Tongda ko‘zlarimga ortaverdim yuk,
Husnini ko‘r, dedim, solgim keldi dod!
Shunchalar suyuksan, shunchalar buyuk,
Seni dilni tig‘lab, sevdim, Samarqand!

Hah, mening ko‘nglima, oshiq ko‘nglima,
Nomingni zikr aylab, etadirman yod.
Yomg‘irlar qayerdan yog‘di, egnima,
Seni buncha yig‘lab, sevdim, Samarqand!

Yulduzlarni yerga tushirgan shahar,
Tik turding, ming bora bo‘lsang ham barbod.
Iching to‘la qayg‘u, peshtoqlaring zar,
Seni g‘amga to‘lib, sevdim, Samarqand!

Mayli - da, shoh Temur janglarga ketsa,
Saroyda qolganlar bo‘lsa, masrur, shod.
Bibixonni sevsa bir g‘arib usta,
Sirlaringni bilib, sevdim, Samarqand!

Ming yilki, sherlaring yetmas, kiyikka,
Ko‘zlari to‘la sho‘r, lablari bol, qand.
Qayrilmas gullaring dili kuyikka,
Men seni she’r bo‘lib sevdim, Samarqand!

Bag‘ringda tup qo‘ydim va palak yozdim,
Asli cho‘ring edim, topib oldi baxt.
Xosiyat - o‘zimni malika sezdim,
Hammadan zo‘r bo‘lib sevdim, Samarqand!

Farzandingiz bilan 
maslahatlashasizmi?

Karvonlar kelardi yetti iqlimdan,
Shohilar, chinnilar ortishib toy-toy.
Bog‘lari jannatdan nusxa ko‘chirgan,
Yegani bol bo‘lgan, tishlagani moy.

Tilamagan hech kim dunyoni, erkni,
Gadolar boy bo‘lgan bu yurtga kelib.
Bog‘bonining qizi malika bo‘lgan,
Cho‘rilar oy bo‘lgan bu yurtga kelib.

Ayolin husnidan oy xijolatda,
Aqliga tan bergan shohi, donosi.
Hech qursa xon bo‘lgan tuqqan o‘g‘ili,
Hechsa donishmandning bo‘lgan onasi.

Shohlari mard bo‘lgan, yurt olar bo‘lsa,
Butun yer yuzini olgan mo‘ljalga.
Erlari mard bo‘lgan, gar sevib qolsa,
Ikki shahar bergan bir dona xolga.

Dunyoni besh yuz yil o‘qitib yetgan,
Alisher bu yurtga tahsilga kelgan.
Mangulikdan mangu shunday buyuk zot,
Samarqandni aziz mehrob deb bilgan.

Jannat ko‘kartgani kamday tuprog‘i,
Ko‘ksiga mukarram boshlarni olgan.
Jonin bersalar ham o‘zga yurtlarda,
Shohlarning jasadi shunda ko‘milgan.

Bu tuproqda metin bardosh bo‘lmasa,
Jahongir Temurni qanday quchardi?
Balki Ulug‘bekning xayoli birlan
Yulduzlarga tomon qushday uchardi.

Bu tuproqda agar bo‘lmasa bir sir,
Xo‘ja Ahror Valiy bosh qo‘yarmidi?
Bibixonim yig‘lab ko‘ziga surtib,
Orzularin aytib yosh quyarmidi?

Xizir nazar solgan, duo ketgan yurt,
Qo‘shiqqa aylanur har azob, har dard.
Shu yurt deb yashasang, o‘lsang arziydi,
Ikki dunyoda ham bitta Samarqand!

Xosiyat BOBOMURODOVA,
O‘zbekistonda xizmat ko‘rsatgan 

madaniyat xodimi.

Menga menligimni aytgan panohim,
Ko‘k qadar quvonchim, chekilgan ohim,
Umrim yo‘llarida savob, gunohim,
Tillarimdan selday oqqan dilimsan,
Ming momomdan meros – ona  tilimsan.

Sen borki, shu elga mansub, doirman,
Gohida osmonman, gohida yerman,
Mangu oshig‘ingman, telba shoirman,
Kelajakka eltar yorug‘ yo‘limsan. 
So‘zlari jon qadar ona tilimsan.

Senda erk bo‘lmasa, men ham quldirman,
Sen bilan g‘ururli,  xushbo‘y guldirman,
O‘ziga bek bo‘lgan,  ozod dildirman,
Yulduzlarga yetgan uzun qo‘limsan,
She’rimsan, borimsan, ona tilimsan.

Keyingi yillarda aholi, xususan, yoshlarning sport bilan shug‘ullanishlari uchun imkoniyatlar kengaymoq-
da. Piyoda va velosipedda harakatlanish uchun yo‘laklar barpo etilyapti. Ayniqsa, ko‘p qavatli uylar atrofida 
zamonaviy sport maydonchalari bunyod etilishi xalqimiz salomatligini mustahkamlashga qaratilayotgan xayrli 
ishlardan hisoblanadi. 

Mashhur shaxslar 
hayoti va ijodiga 
bag‘ishlangan 
bibliografik 
qo‘llanmalar 
tayyorlanmoqda

Badantarbiya 
mashg‘ulotlari 

NIMA 
BERADI?


